
Edhe pse éshté véshtiré qé gnosticizmi té definohet, pérséri mund
té thuhet se éshté njé rrymé fetare-filozofike e cila jep sqarime né lidh-
je me temat kryesore si Zoti, bota, njeriu, shpétimi dhe dituria. Ai gé
nga shek. V dhe IV para e. s. shihet sé éshté prezent né popuj té
ndryshém té Azisé sé Mesme. Sado (gé disa shkencétaré
bashkékohoré kané botuar vepra me titull “fe gnostike”, gnosticizmi
ende nuk éshté fe apo fraksion né vete. Ai éshté njé rrymé&, apo njé
tendencé, qé éshté formuar si rezultat i ndikimit kulturor ose zhvillimit
natyror brenda shumé traditave fetare. Ashtu sikurse ka shkolla, té
cilat paragesin mésimet dhe besimin gnostik gé gjenden né hebraizém dhe krishterim, ashtu
ekzistojné edhe tradita fetare si sabiizmi dhe maniheizmi, té cilat plotésisht posedojné njé
karakter gnostik. Késhtu gé né mesin e mésimeve dhe besimit gnostik me gjenezé né Aziné e
Mesme dhe tradités hinduse ka ngjashméri dhe paralelizém né tema té ndryshme me vleré. Pa
dyshim temat e burimeve dhe pérfagésuesve gnostiké pérbéjné nga njé fushé té posacme té
studimit té gnosticizmin.

Kur té hulumtohet struktura e mendimit dhe besimit e popujve para islamit, té Sirisé,
Mesopotamisé, Egjiptit, Palestinés, Jordanit dhe Anadollit, do t& kuptohet se né té gjitha kéto
vende ka rryma té ndryshme gnostike. Nése ka nevojé té jepen disa shembuj, maniheizmi, gé
éshté njé fe gé pérfagéson plotésisht mésimet dhe besimin gnostik, nga fundi i shek. Il t& erés
soné ka gené mjaft i pérhapur né Iranin jugor, Mesopotami, Siri, Anadoll dhe né Afrikén Veriore;
né shek. e IV vjen né pozité té kundérshtarit mé té forté té krishterimit dhe né shek VIII béhet fe
zyrtare e ujguréve. Pérséri mund té pérmendim sabiizmin, i cili g&¢ nga shekulli i Il t& e.s., si
rrymé pérfagésuese fund e krye i gnosticizmit, ekzistencén e tij e ka vazhduar né Mesopotaminé
Jugore dhe pér réndésiné gé ka emri i tij &shté pérmendur tri heré né Kur'an. Pérvec¢ késaj né
periudhén para islamit, shumé rryma té vogla, si elkesaitét, valentinianét, setianét, magaritét,
kukitét, essenitét, bardaisanét dhe simonét, té cilat si fraksione heretike té krishterimit dhe
hebraizmit, jané rryma, qé u japin réndési mésimeve dhe besimit gnostik, gé kané gené té
pérhapura né vende té ndryshme té Azisé sé Mesme. Pérvec¢ késaj, hermetistét, ithtarét e feve
mistere, I8vizjet e ndryshme mistike té hebraizmit dhe krishterimit manifestojné ményrén e jete-
sés, mésimet dhe besimin gnostik. Théné shkurt, besimi, mésimet dhe format e jetesés gnostike
né histori zéné vend me emra dhe organizata té ndryshme, jané pérbéré prej specifikave té
pérbashkéta té njerézve té Azisé sé Mesme. Gnosticizmi, para islamit, ka gené né pozitén e njé
nénkulture né até vend dhe formésonte ibadetet, besimet dhe tregimet e njerézve qgé ishin
pjesétaré té njé gjuhe, feje ose bashkésie té ndryshme prej shumicés.

Burimet

Burimet e gnostocizmit ndahen né burime té dorés sé paré dhe burime té dorés sé dyté.
Burimet e dorés sé paré pérbéhen prej shkrimeve apo pérmbledhjeve té grupeve té ndryshme
gnostike. Kéto burime pérfshijné dokumente té ndryshme té shkruara né gjuhén siriane, kopte,
greke, ibranite, sabiite (mandene), ujgure dhe gjuhé té tjera. Né mesin e kétyre mund té
numérojmé librat, shumica e té ciléve jané greqisht, Corpus Hermeticum nga burimet e

Gnosticizmit Hermetik; veprat me gjuhén kopte me titull Pistis Siphia dhe Codex Brucianus; né
sirianishte mund t& numérohen Literatura Nag Hammadi gé pérbéhet prej 52 librave, tekstet
Od-ét e Solomonit dhe Kénga fetare pér margaritarin. Sidomos, tekstet e ndryshme té kulturés
hebraike si Tekstet e detit t&¢ Vdekur, Sfer Jesira dhe Mamer Merqa, literatura e shenjté e
sabiitéve dhe maniheistéve béjné pjesé né burimet e dorés sé paré né lidhje me mésimet dhe
besimin gnostik. Pérve¢ késaj mendimet gnostike i manifestojné edhe Ungjilli i Gjonit dhe burime
té ndryshme té tjera té cilat béjné pjesé né literaturén krishtere. Kéto burime té dorés sé paré
datojné qé nga dy shekujt e paré para erés soné e deri né shek. e VI dhe VII té erés soné.

Konceptet themelore

Né bazé té mésimeve dhe besimit gnostik jané tre elemente me réndési:

1-Besimi né njé genie té larté qé bazohet né konceptin e jetés dhe drités.

2-Koncepti i dualizmit, gé shpreh parime té kundérta.

3-Koncepti i demiurgut, i cili shpreh konceptin e Zotit krijues dhe gjendet jashta ekzitencés
Sé larté té cilés i besohet.

Kulti i jetés dhe drités éshté njé specifiké me réndési gé bén pjesé né strukturén fetare té té
gjitha rrymave gnostike. N& mesin e emrave té ekzistencés sé larté, prezenca e sé cilés né feté
gnostike pranohet, gijenden emra me réndési si “Jeta”, “Jeta e larté”, “Jeta e paré”, “Shkélgimi”,
“Drita”, “Mbreti i drités”, “Drita e larté”. Sipas gnostikéve “Jeta” éshté rregull, burim i prodhimit
dhe i getésisé dhe mister i ekzistencés. Né té shumtén e rasteve bota hyjnore péshkruhet me
njé tip té “Drurit t& jetés”. Né esencén e Drurit té Jetés gjendet Zoti i lartésuar, ekzistenca e té
cilit nuk dihet dhe nuk mund té definohet plotésisht; ndérsa botérat dhe ekzistencat hyjnore, té
cilat gjenden pérreth Zotit té lartésuar dhe té cilat né njé aspekt mendohen si gjethe dhe degé té
Drurit té Jetés, jané manifestim dhe prezentim té késaj ekzistence té larté. Késhtu gé, Jeta, gé
pérdoret si njé emér i Zotit, sipas gnostikéve né té shumtén e rasteve vlerésohet si dicka gqé “nuk
mund té njihet”, “nuk mund té kuptohet” dhe “nuk mund té shprehet”.

Né anén tjetér té mésimeve gnostike gjendet njé dualizém i garté, i cili besohet se ekziston
mes vlerave si materie-mana, drité-errésiré, shpirt-trup dhe boté-bota tjetér. Gnostikét né
pérgjithési botén e ndajné né botén e drités dhe né botén e errésirés. Bota e drités pérfagéson
té mirén, té vértetén dhe realitetin, ndérsa bota e errésirés dhe e dhunés pérfagéson té kegen,
génjeshtrén dhe jo té vértetén. Né mesin e botés sé drités dhe botés sé errésirés ka njé lufté
dhe njé zénké gé nuk ka té pérfunduar. Materia dhe ¢cdo gjé materiale, bota né té cilén jetojmé,
trupi yné dhe ¢do gjé gé i takon késaj bote i takon botés sé té keges, ajo vetvetiu éshté e keqge.
Ndérsa shpirti dhe geniet shpirtérore i takojné botés sé drités dhe né esencé jané té mira. Né
kété luftée né mes botés t& sé& mirés dhe botés té sé keges, apo né mes drités dhe errésirés
fitues do té jeté e mira, drita apo nuri. Né fund té jetés né pérgjithési errésira do té sundohet do
té frenohet nga ana e drités dhe materia apo ¢cdo gjé materiale qé éshté nén emrin e saj do té
zhduket. Pé&r njeriun, gé éshté pérfagésuesi i jetés né pérgjithési, esenciale éshté gé t'i japé rén-
dési ekzistencés shpirtérore gé i takon botés sé té mirés dhe té mos i pérulet trupit, déshirave
dhe aspiratave trupore dhe materies té cilat i takojné té sé keges. Duhet gé té braktisen bota
dhe gjérat botérore té cila jané té kégia né esencé dhe té kihet kujdes pér shpirtin dhe
gartésimin e shpirtit té& cila pérfaqgésojné dritén dhe té€ mirén. Me kété dualizém gnosticizmi
dallohet nga traditat e tjera dualiste. Pér shembull, né zaratustrizém dualizmi mé tepér ka
karakter etik. Ndérsa né dualizmin e gnostikéve gé ne e quajmé dualizém gnostik, pérvec¢ asaj
gé ka karakter etik, ka té bé&jé me géndrimin kundér botés materiale. Né dualizmin gnostik
materia dhe ¢cdo gjé gqé buron nga materia identifikohet me té kegen. Ky mendim, plan jetik i
dualizmit gnostik nuk gjendet pér shembull, né idhujtari.

Njé specifiké tjetér me réndési gé zé vend né bazén e mésimeve dhe besimit gnostik éshté
mendimi pér demiurgun. Gnostikét, té cilét e identifikojné materien dhe elementet materiale me
té kegen dhe me errésirén, besojné se ekzistenca e materies nuk buron nga zoti i lartésuar dhe
se krijuesi i saj éshté njé ekzistencé tjetér. Késaj fugie tjetér krijuese, qé éshté dic tjetér nga zoti
i lartésuar i thuhet demiurg. Demiurgu, emri i té cilit buron nga termi demiourgos (ai gé punon
pér popull) né greqishte, éshté fugia e cila ka krijuar gjithésiné dhe ekzistencén materiale té
njeriut. Krahas mendimeve té ngjashme né lidhje me specifikat karakteristike themelore té
demuirgut, mes traditave gnostike ka dallime né lidhje me aktivitetin, esencén dhe burimet e

demiurgut.

Koncepti pér njeriun

Koncepti pér njeriun né sistemin gnostik éshté shumé interesant. Né mendimin gnostik, né
lidhje me pérbérjen e njeriut z& vend njé triologji (trinitet). Sipas késaj, njeriu pérbéhet prej tre
elementeve: shpirtit, trupit dhe unit-epshit. Shpirti, njéri prej elementeve pérbérés té njeriut,
rrénjésisht i takon botés sé drités. Ai, éshté njé ekzistencé, njé substancé e cila sipas caktimit
hyjnor éshté hedhur apo ka réné né toké, e cila i takon botés sé té keqes, dhe né trupin e njeriut,
i cili éshté pjesé e té keges. Ndérsa né anén tjetér, trupi dhe nefsi sipas pérbérjes kané natyrén
e sé keges, prandaj jané edhe inferiore. Shpirti, né njé fazé té luftés qé vazhdon qé né pa-
rakohé mes botés sé drités dhe botés sé errésirés, nga ana e zotit té drités, me géllim gé té
mundé té kegen dhe errésirén dhe t'i marré ata nén sundimin e vet, dérgohet nga bota e drités
né botén e errésirés, qé d.t.th. se éshté zbritur né botén materiale dhe éshté vendosur né trupin
e njeriut. Sipas gnostikéve, shpirti né trup éshté si njé i burgosur. Késhtu qé, trupi i cili e rrethon
njeriun rreth e pérgark e ka burgosur até gé té mos i iké nga dora dhe mundohet té béjé ¢cdo gjé
me qéllim qé drita e tij té mos reflektohet jashté. Ndérsa shpirti nuk éshté aspak i kénaqur nga
hedhja e tij né botén materiale dhe né trup. Ai éshté shumé i mérzitur dhe me mish e me shpirt
déshiron gé té kthehet, té& ngrihet né botén hyjnore, gé éshté edhe vendi i tij i vérteté. E keqgja, e
cila né |uftén ‘pérhershme-amshueshme’ me dritén dhe té mirén e ka burgosur shpirtin, gé éshté
njé¢ element i drités, pér té penguar ikjen e shpirtit e pérdor trupin dhe nefsin, qé éshté
pérfagésues i ¢cdo lloji déshire dhe aspirate botérore. Shkurtimisht thénég, ikja e shpirtit nga kjo
boté pengohet me ané té trupit dhe nefsit.

Doktrina e shpétimit

Shpétimi apo udhézimi sipas konceptit gnostik realizohet me ané té ngritjes sé shpirtit nga
bota inferiore materiale, né té cilén ka réné, né botén hyjnore. Sipas gnostikéve shpirti, i cili &shté
njé pjesé e botés hyjnore, éshté i pavdekshém. Vdekja vlen vetém pér ekzistencat materiale
inferiore-kur éshté fjala pér njeriun-dhe pér trupin. Megjithaté, ndérsa pér shpirtin si shprehje e
déshirave dhe aspiratave té trupit, ka mendime té ndryshme. Pér shembull, sabiitét besojné se me
vdekjen, gé pér njeriun d.t.th. fundi i jetés sé& késaj bote, dhe me shpirtin e njerézve té€ miré
(gnostikéve), i cili éshté pérmirésuar gé né boté, ka fituar té drejtén gé té ngrihet bashké me
shpritin né botén hyjnore. Né anén tjetér besojné se, shpirti i njerézve té kéqinj (jognostikéve) me
vdekjen e trupit do t& zhduket dhe pér shkak se shpirtrat e kétyre njerézve nuk do té shpétohen,
do té jené té dénuar gé té kalojné njé jeté me mundime dhe me dhimbije.

Sipas gnosticizmit, shpétimi dhe udhézimi i shpirtit vetvetiu éshté i pamundshém. Fazat e
nevojshme pér shpétimin e trupit mund té renditen késhtu:

1. Sé pari té kuptohet struktura e veté shpirtit né botén inferiore dhe té ndjehet déshira dhe
aspirata pér shpétimin e tij nga kjo jeté e kege, me fjalé té tjera té njihet vetvetja dhe duhet gé té
ndjehet njé pérmallim ndaj botés hyjnore, qé éshté vendi i vérteté i tij.

2. Pas késaj shpirti duhet qé me baptizém, agjérim, me lutje ditore dhe adhurimet e tjera té
pérgatit infrastrukturén e nevojshme pér shpétim.

3. Duhet té keté njé murshid, udhéréfyes apo njé shpétimtar, qé do t'ia sjellé dhe do t'ia
mésojé atij urtésiné dhe dituriné e shenjté, qé éshté njé lloj celési i shpétimit.

4. Sé fundi, duhet gé dituria e shenjté e fshehté qé njihet si njé eliksir i shpétimit dhe
emérohet me emrat gnosis, manda dhe sophia atij i jepet me ané té udhézuesit.

Koncepti i diturisé (gnosis)

Njé céshtje tjetér me réndési éshté edhe doktrina e urtésisé misterioze dhe dituria
shpétimtare e gnosticizmit, té cilat jané doktrina pérbérése té esencés sé mésimit dhe besimit
gnostik. Termi gnostik rrjedh prej termit gnosis né gregishte gé ka kuptimin “dituri’. Kjo dituri, té
cilén shpirti, pér té shpétuar nga kjo boté inferiore, duhet ta posedojé, éshté njé dituri e shenijté

dhe buron nga bota hyjnore, nga zoti i lartésuar i cili géndron né mes té botés hyjnore. Burimi
dhe gjeneza éshté bota e drités hyjnore. Kjo nuk é&shté njé dituri gé fitohet, merret apo arrihet
por, éshté njé dituri e cila jepet, dhurohet dhe falet nga Zoti. Kjo dituri as nuk mund té kuptohet,
as nuk mund té shpjegohet e as nuk mund té shprehet me dhuntité e botés soné praktike té
bazuara né organet shgisore dhe percepctimet tona. Vetém se shpirti, kur té fitojé té drejtén me
ané té plotésimit té kushteve té nevojshme pér té marré kété dituri apo pér té fituar kété shpétim,
atéheré kjo dituri i jepet dhuraté atij nga shpétimtari i lartésuar. Pér gnostikét, té ciléve iu éshté
dhéné kjo dituri, éshté gabim i madh zbulimi dhe manifestimi jashté i kétyre dukurive. Pér
shembull, sabiitét e vlerésojné si pabesueshméri zbulimin e themeleve té besimit dhe literaturés
sé shenjté té tyre, atyre gé nuk jané sabiité. Sé fundi edhe pse éshté véshtiré gé té gjendet njé
pérgjigje e sakté né lidhje me t&, se cfaré diturie éshté dhe e kujt éshté kjo dituri, por, aq sa
kuptohet nga literatura gnostike kjo dituri éshté dituri e sé vértetés, e ekzistencés sé lartésuar
dhe e botés sé drités. Kjo dituri, e cila né burimet e ndryshme gnostike emértohet me emrin
kushta, d.t.th. “e vérteta”, éshté njé dituri g€ mundéson té kuptuarit e té vértetés dhe té njohurit e
Zotit té lartésuar.

Sipas mendimit gnostik, shpirti nuk ka mundési qé kété dituri ta njohé direkt, ose ta arrijé
vetvetiu. Né kété rast shpirti ndien nevojé pér njé ndricues dhe shpétimtar t& obliguar me
dérgimin e diturisé mistere dhe té shen;jté, e cila ka lidhje me vértetésiné e Zotit té lartésuar. Ky
shpétimtar éshté i obliguar gé t'ua dérgojé dituriné hyjnore shpitérave gé jané té gatshém té
pranojné dituri nga Zoti i lartésuar. Njé cilési ndikuese e shpétimtarit éshté se ky para se té
obligohet me shpétim-mision né botén inferiore, me caktimin e Zotit e ka pérjetuar té jetuarit né
botén e té keqges ku ka kérkuar rrugén e shpétimit dhe sé fundi e ka pérjetuar edhe té shpétuarit
nga bota inferiore duke e njohur dituriné e shpétimit. Ai, me njé shprehje me vend, éshté
shpétimtar qé e ka shpétuar vetveten dhe udhézues gé e ka udhézuar vetveten.

Koncepti pér adhurimin

Sipas tradités gnostike, shpirti, pér té kuptuar shpétimtarin dhe udhézuesin dhe pér té marré
dituriné hyjnore, gqé do ta udhézojé até, e ka t& domosdoshme gé né lidhje me kété té pérgatit
themelet e nevojshme. Kéto kushte jané gé&, shpirti t& kuptojé pozicionin e tij, qé d.t.th. ta njohé
vetveten e tij, ta déshirojé shpétimin dhe t'i kryejé ritet dhe ibadetet té cilat tregojné zgjedhjen e
rrugés sé shpétimit. Krahas disa dallimeve gé jané né mes grupeve gnostike né lidhje me ritet
fetare gé duhet t& béhen, géllimi i pérbashkét i té gjithé adhurimeve gnostike, éshté té
mundésuarit e pastrimit shpirtéror nga elementet e errésirés dhe té sé keges dhe té géndruarit
larg nga elementet botérore inferiore. Pér kété géllim té gjitha grupet gnostike, qofté pak apo
shumé, buté apo ashpér, i Iéné vend njé asketizmi. P&r shembull, né maniheizém, né mesin e
grupeve maniheiste mé afér shpétimit shihet grupi i té zgjedhurve, specifiké karakteristike e té
ciléve éshté té hané pak, té flasin pak, té flejné pak, té géndrojné larg ¢do preokupimi dhe pune
botérore, t&€ mos martohen, pérpigen gé téré kohén ta kalojné me dua, adhurim dhe me mésime
fetare. Shprehja “ti dalésh zot dorés, mjedisit dhe gjuhés”, éshté njé shprehje e njohur gé pérbén
themelin e té kuptuarit té etikés maniheiste. Né anén tjetér prej specifikave té pérbashkéta té té
gjitha grupeve gnostike, jané gé té mos pérzihen me popullin, t& jené té durueshém ndaj
déshirave dhe aspiratave té ndryshme botérore dhe té géndrojné larg cdo té keqgeje morale.
Sipas tradités gnostike njé jeté ideale kérkon largim té ploté nga bota inferiore. Pér kété edhe
shumé shkolla gnostike i japin pérparési njé jete qé ka pér bazé braktisjen e martesés dhe jetés
familjare. Né anén tjetér, gati se né ¢do grup gnostik larja e térésishme e trupit, larja e pjesshme
e trupit dhe pagézimi (baptizimi) jané adhurime me réndési. Megjithaté gnostikét besojné se lu-
menjté Jordan, Tigér, Eufrat dhe Karun burojné nga bota e drités dhe pérséri atje derdhen;
késhtu gé larjen né kéto ujéra e pranojné si zhdukje té papastértive té botés sé ulét materiale
(inferiore). Pérvec késaj, vend me réndési zéné edhe té bérit lutje né orét e caktuara té dités
duke u kthyer nga veriu, qé pranohet kahje ku gjendet bota hyjnore, té agjéruarit, té bérit
ceremoni té ndryshme pér pérkujtimin e té vdekurve dhe shpirtérave té baballaréve dhe forma té
tjera té rregullta té adhurimit. Sé fundi né shumé shogéri gnostike shpesh haset né tradita si¢
jané: profecia e mbéshtetur né magji, falli, hajmalité, llogarité astrologjike.



1. Sabiizmi

Literatura: Sinasi Gundiiz, Son Gnostikler Sabiiler inang Esaslari ve lbadetleri, Ankara

Sabiittét, gé sot jané 20.000 mijé banoré, né pérgjithési jetojné né Irakun Verior, né gendér
té njé vendbanimi té vogél, né vendin ku bashkohen Eufrati dhe Tigri. Né qytetet e médha si
Basra dhe Bagdad mund té haset né sabiité gé merren me pérpunimin e arit dhe argjendit. Pér-
veg késaj, njé numér i vogél i sabiitéve jetojné né gendrat e vendbanimeve pérgjaté lumit Karun
né Iran.

Sabiitét, té cilét edhe pse nga komshinjté e tyre arabé, jané quajtur me emrin sabii (subbi
ose subba), ata, qofté né librat e tyre té& shenjta, qofté mes tyre vetveten nuk e kané emértuar
me até emér. Ata vetveten e tyre e quajné me emrin mandené (té diturit, t&¢ mencurit) ose na-
surajé (ata té cilét e mbrojné doktrinén e shenijté). Emri manden, pérdoret pér té gjithé anétarét e
grupit mes sabiitéve, kurse emri nasura mé tepér pérdoret pér priftérinjté dhe pér prijésit e tjeré
té komunitetit. Sidomos ata emrin Nasura e pérdorin edhe pér baballarét e tyre. Né anén tjetér
termi “sabii”, gé rrjedh prej gjuhés mandene gé éshté gjuhé e sabiitéve, ka kuptimin “ai gé bap-
tizohet”. Atyre ky emér iu éshté dhéné nga komshinjté e tyre pér shkak té baptizmit té shpesht té
tyre e qé éshté njé adhurim i sabiitéve gé bie né sy mé shumé.

a. Studimet pér sabiitét

Temat se kush jané sabiitét, emri i té ciléve né Kur'an pérmendet tri heré (Bakara, 62;
Maide, 69; Haxh, 17), dhe se ku jetojné ata, jané tema té cilat g& né periudhat e méhershme
kané ngjallur interesimin e dijetaréve muslimané. Dijetarét muslimané gé kané jetuar deri né
gjysmén e paré té shekullit t& 1X té e.s., kané béré disa vlerésime pér até se sabiitét jetojné né
jug té Irakut dhe se kané fe té tyre té caktuar. Edhe pse kéto vlerésime té dijetaréve muslimané,
té periudhés sé paré ishin shumé sipérfagésore dhe té bazuara né pamje, né pérgjithési ishin té
vérteta. Periudha e kalifit Me’'mun, né aspektin e spekulacioneve dhe vlerésimeve qé jané béré
deri tani né lidhje me até se kush jané sabiitét, ishte njé rikthim. N& kété periudhé harranitét, té
cilét deri né até kohé nuk kishin asnjé faré lidhje me sabiitét, né rrethinén e tyre njiheshin me
emrat si “adhurues té zjarrit” dhe “harranité” dhe si vazhdues té politeizmit tradicional Asur-Babil
(adhurimi i trupave qgielloré dhe i idhujve gé i simbolizojné ata), e morén emrin sabii. Shkaku i
marrjes sé kétij emri ishte shpétimi prej kércénimit me vdekje nga kalifi Me’'mun. Késhtu qé
Me’muni, strukturén e tyre idhujtareske e ka pranuar si pengesé gé ata né shtetin islam té je-
tojné me statutin dhimmi (me marréveshje) dhe iu éshté kércénuar atyre, qé ata, o té pranojné
islamin, o té hyjné né njérin prej grupeve emri i té cilave pérmendet né Kur'an. Idhujtarét e zjarrit
té ngushtuar, né lidhje me besimin e tyre u mbéshtetén né emrin "sabii”. Késhtu qé pas marrjes
sé emrit sabii hga ana e adhuruesve té Harranit, shumé dijetaré nga Harrani (i njohuri Sabit ibn
Kura dhe Ibrahim ibn Hilal) nén emrin sabii u béné té njohur né gendra si Bagdadi, kurse disa
prej tyre besimin e tyre (nén emrin sabiité) e mbrojtén me véshtirési. Ndérkaq sabiitét e vérteté
né kété periudhé u harruan pér shkak se si nevojé e fesé, besimin e tyre nuk e tregonin jashté
dhe né fushén e shkencés dhe letérsisé, nuk paraqgitnin ndonjé gjurmé té ekzistencés sé tyre.
Késhtu gé nga kjo kohé dijetarét muslimané né veprat e tyre pérmendnin gjeré e gjaté
politeizmin harranité né emér té sabiizmit. Né anén tjetér, disa dijetaré muslimané si el-Bagdadi,
Biruni dhe Ibn Nedim, duke i ndaré sabiitét né “sabiitét harranité” dhe “sabiitét e mesém”,
tregojné pér sabiitét e mesém si “sabiité té vérteté” ata qé jetojné né Irakun jugor. Sidomos kéta
shprehen garté se, né fakt, harranitét nuk jané sabiité, ndérsa emrin sabii e kané marré mé
voné. Megjithaté ky konfuzion né lidhje me sabiitét, duke vazhduar edhe né periudhat e mé

vonshme, erdhi deri né kohén toné. Né lidhje me kété fe dhe komunitet, té cilat né aspektin e
kulturés islame kané njé réndési té vecanté, nga muslimanét deri né kohén mé té vonshme, pér
fat té keq, nuk éshté béré ndonjé punim i bazuar né burimet e dorés sé paré.

Né anén tjetér peréndimorét, gé né periudhat shumé mé té hershme (shek. XVI) kané patur
lidhje me sabiitét. Studiues dhe misionaré té ndryshém peréndimoré, me misionarét jezuité né
krye, qé kané treguar aktivitet né Iran dhe Irak, duke krijuar marrédhénie me sabiitét té cilét i
kané quajtur me emrin “Té krishterét e Gjon Pagézorit”, filluan gé librat e tyre té shenijta, ti
dérgojné né shtetet e tyre dhe té japin njohuri pér kété fe. Mé herét njohurité té cilat nuk i
tejkalonin vézhgimet dhe shénimet e udhétimeve, né fund té shek. XIX dhe né fillim té& shek. XX,
u zévendésuan me punime tejet serioze né lidhje me sabiitét. Gjersa e gjithé literatura sabiite u
pérkthye né gjuhé té ndryshme peréndimore dhe u shkruan vepra té shumta né lidhje me té.
Prej studiuesve kryesoré moderné gé kané béré punime me réndési né lidhje me sabiitét jané M.
Lidzbarski, E.S. Drower, K. Rudolph dhe J.J. Buckley.

b. Historiku

Sado gé sabiitét té pretendojné se feja e tyre éshté “fe e paré” e cila fillon me Ademin,
historia e sabiitéve fillon diku para dy mijé vjetéve. Sabiizmi, kéta dy shekujt e fundit filloi té
zhvillohet, té dalé né shesh, brenda rrymés heterodokse hebraike né vendin Palestiné-Jordan.
Né kété kohé kishte shumé grupe gé ishin kundér konceptit zyrtar hebraik, i cili né Jerusalem
pérfagésohej nga grupi kryesor i tyre. Essenitét, baptistét dhe nasurajté gé njiheshin si “Grupe
Kumran”, ishin mé kryesorét né mesin e tyre. Né aspektin e sabiitéve me réndési jané sidomos
nasurajté. Sepse sabiitét né librat e shenjté té tyre nasurajté i tregojné si stérgjyshér té tyre né
Palestiné dhe shpjegojné luftén e tyre (nasuritéve) me hebrenjté. Shkolla e nasuritéve, ishte njéri
prej grupeve mé me réndési gé ishte kundér konceptit zyrtar hebraik. Pér kété shkak hebrenjté,
¢cdo lévizje té re gé dilte nga brendésia e tyre né até kohé e fajésonin se jané prej nasuritéve.
Ndérkaq edhe Isai/Jezusi me komunitetin e vet né fillim nga ana e tyre eméroheshin me emrin
nasura.

Ka mundési gé edhe Jahja/Gjon Pagézori, gé nga sabiitét emértohej me thénien “prijési i
madh” dhe “njé profet i drités”, té ishte né marrédhénie me grupin e nasurajve. Jahja,
bashkékohanik i Isait, ka lindur si anétar i shogérisé hebraike. Por mé voné, si pejgamber, ka
dalé kundér hebraizmit dhe jashté Jerusalemit e formon xhematin e vet. Isai para
pejgamberllékut té tij kohé mbas kohe, vinte t& dégjojé ligjératat e Jahjasé, gé ishte mé i vjetér
se ai (Isai) me moshé; bile me dorén e Jahjasé &shté pagézuar. Veprimtaria e Jahjasé e kishte
brengosur organizatén zyrtare hebraike. Késhtu gé ata e nxitén prefektin e Romés Herodos
Antipasin kundér Jahjasé dhe né fund Jahjai u burgos. Pas mundimeve dhe torturave Jahjai
ekzekutohet duke iu preré koka, ndérsa ithtarét e tij u ndogén dhe u masakruan. Sabiitét kétij
masakrimi i japin vend té posacém né librat e tyre. Hebrenijté, sipas shprehjes sé Ginzasé, kané
vraré mijéra nasurajé (paraardhésit e sabiitéve), me né krye 365 njeréz té parésisé. Ata gé
shpétuan nga masakra, kané ikur drejt Mesopotamisé veriore nén mbrojtjen e mbretit té
atéhershém Arsakid. Né librat e shenjté té sabiitéve theksohet se numri i tyre ka gené rreth
60.000. Pas njé kohe nasurajté shpérngulen prej andej dhe vendosen né jug té Mesopotamiseé.
Sabiitét deri né gjysmén e paré té shek. Ill pas e.s., kur adhurimi i zjarrit né Iran pranohet si fe
zyrtare, né kéto vende e jetuan periudhén e tyre mé té arté. Né shek. VII me clirimin e Irakut nga
ana e muslimanéve, edhe sabiitét si ¢do popull tjetér u futén nén mbrojtjen islame me statusin
dhimmi.

Sabiitét gjaté kétij procesi historik jetuan né mirékuptim me popuj té ndryshém qé ishin
anétaré té besimeve dhe kulturave té ndryshme. Natyrisht brenda kohés nga kéto tradita jané
ndikuar né fusha té ndryshme. Krahas kulturés sé tyre origjinale hebraike ata adoptuan ele-
mente edhe nga feté e Iranit (disa ceremoni me té vdekurit, rite né té ngrénurit dhe koncepcione
té ndryshme né lidhje me yjet), nga feja babilonase-asiriane (formulat e magjisé dhe fallit etj.)
dhe nga krishterimi (si shenjtérimi i dités sé diel). Gjaté késaj kohe, pér shkak t& masakrimit dhe
pérndjekjes zhvilluan shumé polemika kundér hebrenjve dhe u larguan shumé nga hebraizmi.



c. Librat e shenjté

Librat e shenjté té sabiitéve, té cilét posedojné njé literaturé fetare tejet té pasur, ndahen né
dy grupe: tekste té shkruara dhe tekste mistere.

Tekstet e shkruara ndahen né grupe té ndryshme si librat themeloré, tekste me specifiké
ezoterike (té fshehté), letérsi, sqarime dhe komentime, tekste astrologjike dhe shkrime pér magji
dhe fall. Né mesin e librave té shenjté té sabiitéve vend mé té réndésishém zéné librat Ginza,
Drashia d Jahja dhe Kolasta. Ginza gé ndahet né dy grupe (Ginza e Djathté dhe Ginza e Majté)
ka kuptimin “depo”, péraférsisht pérmban 600 fage. Ky libér i shenjté, qgé quhet edhe “Libri i
Adamit”, pérmban dua té ndryshme, teologji, mitologji, tema pér vdekjen dhe pér jetén pas
vdekjes dhe té ngjashme. Drashia d Jahja (Mésimet e Jahjasé) éshté njé libér, si¢ kuptohet edhe
nga veté emri, qé pérmban jetén dhe mésimet e Jahjasé. Ndérsa Kolasta (koleksion ose
falenderim) éshté njé libér i adhurimeve ditore qé pérmban pagézimin, ritet e ushqgimit, lutje dhe
praktika né lidhje me adhurime té ngjashme. Vetém se nga librat ezoteriké, té cilat priftérinjéve
dhe kanditatéve pér priftérinj iu lejohet t'i pérdorin, sa pér ilustrim mund té pérmendim Alt Trisar
Shualia (Njé mijé e dymbédhjeté pyetje), Alma Rishaia Rba (Bota e Madhe e Paré) dhe Alma
Rishaia Zuta (Bota e vogél e paré). Kéto vepra né té shumtén e rasteve diskutojné tema
teologjike dhe koncepte té ndryshme mitologjike. Letérsia, sqarimet dhe komentimet jané libra té
cilat merren né ményré té pavarur me tema té ndryshme. Tekstet astrologjike jané tekste té cilét
japin njohuri pér profecingé, pér eksorsizém (pérzénie e xhinnéve dhe shpirtérave té kéqinj)
gjithashtu japin edhe njohuri pér komentimin e ngjarjeve duke béré llogari t& ndryshme as-
trologjike né lidhje me emrin e njeriut, ditén, orén dhe kohén e lindjes, vdekjes, vitit té ri dhe
martesés. Nga kéta mé i réndésishém éshté libri Sfar Malvashia (Libri i horoskopit).

Ndérsa tekstet mistere té sabiitéve jané tekste magjike dhe nuska té shkurtéra té shkruara
né papiruse, metale apo né gjéra si ené té baltés sé pjekur, té shkruara kéto kundér sémundjeve
té ndryshme, fallit té zi, magjisé, belave, fatkegésive dhe té kégiave té ngjashme.

Sabiitét besojné se librat e shenjté-sidomos librat themeloré dhe tekstet té cilat lejohen t'i
lexojné vetém priftérinjte, tekstet e véshtira pér t'u kuptuar jané shpallur njeriut té& paré, Adamit,
nga ana e Zotit té lartésuar gjaté krijimit. Studimet qé jané béré né lidhje me literaturén sabiite
tregojné se njé pjesé e tyre éshté pérmbledhje e pérgatitur né shek. Il dhe 11l té e.s.

Gjuha né té cilén jané té shkruara tekstet e shenjta sabiite éshté gjuha mandene, gé éshté
dialekt lindor i gjuhés arameje. Sabiitét té cilét né jetén e pérditshme flasin arabisht, kété gjuhé
(mandene) duke mos e kuptuar e pérdorin vetém si gjuhé adhurimi. Shkrimi dhe leximi i kétyre
teksteve u takon vetém klerikéve.

¢. Koncepti pér Zotin

Né themelin e konceptit pér zotin te sabiitét ekziston njé dualizém gnostik. Sipas kétij
dualizmi né njérén ané gjendet bota e drités dhe e shkélgimit, ndérsa né anén tjetér bota e
errésirés. Né krye té botés sé drités gjendet Malka d Nhura (Mbreti i Drités), té cilit i jepen edhe
emra té tjeré si “Jeta e larté”, “Shpirti i fugishém?”, “Zotéri i lartésisé”. Malka d Nhura éshté njé
ekzistencé e lartésuar, e furnizuar me cilésité mé té larta dhe e pastér nga té gjithé t& metat. Até
shumé bukur e definon kjo shprehje né Ginza:

“Falenderimi té takon ty! ...(ti je) Zoti i té Vértetés i pa fund dhe me fuqi té manifestuar, Drité
e Larté dhe Nur i pastér qé nuk ka té mbaruar; i méshirshém, falés, méshirébérés dhe dasha-
mirés (ekzistencé e lartésuar); shpétimtar i besimtaréve, pronar i gjithé té mirés, i fugishém, i
mencur, njohés (i ¢cdo gjéje), ai qé sheh, posedues i urtésisé dhe i fugishém pér ¢cdo gjé; pronar i
té gjitha botérave, botés sé epérme dhe té mesme té drités, fytyra e larté e dinjitetit, ekzistencé
e pafund dhe e pavdekshme pa ortak né sundim dhe pa shok gé mund ndajé fronin me té.”

Né botén e drités rreth e pérgark zotit té& lartésuar Malka d Nhura gjenden ekzistenca té
panumérta prej drite. Detyra e kétyre ekzistencave gé quhen Uthria (t& pasurit) dhe Malkia
(mbretér), éshté gé ta shenjtérojné dhe ta lartésojné Malka d Nhura-né. Bota e drités dhe
ekzistencat e késaj bote jané plotésisht té pastérta nga e kegja. Kjo boté gjithashtu éshté edhe



larg cilésive si skamja, e meta, zhdukja dhe gabimi. Né& librat e shenjté sabiité thuhet se bota e
Drités, pér té cilén besohet se gjendet né veri, pérbéhet prej parimeve té Jetés (Hiia) gé
simbolizojné rregullsing, ekzistencén dhe prodhimtariné. Késhtu gé e téré teologjia sabiite, prej
fillimit e deri né fund, gjendet nén parimin i Jetés.

Né anén tjetér, edhe krahu tjetér pérbérés i dualizmit, bota e errésirés, si bota e drités,
posedon té njétén pérbérje. Bota e errésirés, pér kundér pérbérjes sé botés sé drités nga parimi
i Jetés, pérbéhet prej njé kaosi apo Uji té zi qé simbolizon skamjen, té& metén, parregullsingé. Né
krye té késaj bote, gé gjendet né jug, géndron Ur ose Malka d Hshuka (Mbreti i Errésirés) i cili
guhet edhe “bishé e madhe”. Malka d Hshuka vlerésohet edhe si pérhapés dhe krijues i
krijesave té kéqgia t& panumérta né botén e errésirés. Kjo ekzistencé, e cila posedon fuqi dhe
cilési té shumta mbinatyrore, i posedon té gjitha cilésité e té keges dhe té errésirés. Né Ginza
éshté e shénuar se kjo ka njé pamje té frikshme me koké luani, trup kugedre, krahé shqiponje,
shpiné breshke, trashésia e buzéve té saj jané aférsisht 800.000 km. Gjithashtu theksohet se
fryma e saj e shkriné hekurin dhe me njé shikim té saj dridhen malet. Krahas késaj, pér shkak se
ajo zé vend karshi Mbretit té Drités, theksohet se ajo éshté njé e marré dhe u hutuar.

Pérreth Malka d Hshuka-sé gjenden krijesa té ké&qija, té egra, djaj, shpirtéra té kéqinj, bisha
dhe krijesa té tjera té ngjashme. Pérveg kétyre ekzistencave né botén e errésirés ka ekzistenca
té drités gé kané réné poshté (nga bota e drités). Kéto jané ekzistenca, gqé né bashképunim me
ekzistencat e kéqgija apo si manifestim i caktimit hyjnor, jané hedhur né botén e errésirés. Né
krye té kétyre géndron njé figuré femérore me emrin Ruha. Ruha éshté njé ekzistencé gé
vlerésohet si nxitése e Malka d Hshuka-sé gé t'i 1évizé ekzistencat e kégia né mitologjiné e
krijimit, sidomos né mitologjiné e krijimit té njeriut dhe botés. Po ashtu né mesin e ekzistencave
gé jané hedhur né botén e errésirés jané edhe figurat si Jushamin, Abatur dhe Ptahil (bota
materiale dhe krijuesi i njeriut), té cilat jané ekzistenca ndérmjetésuese mes botés sé drités dhe
botés sé errésirés.

Sipas teologjisé sabiite Malka d Nhura edhe Malka d Hshuka jané té pérhershme pa fillim.
Né fund té botés ¢do ekzistencé do té zhduket, vetém se zoti i errésirés me parimin e errésirés
dhe kaosit Malka d Hshuka do té mbetet e pérhershme. Megjithaté kéto nga Malka d Nhura do
té mbyllen né botén e tyre.

d. Koncepti pér gjithésiné

Konceptet sabiite pér krijimin e gjithésisé dhe tokés jané krejtésisht mitologjike. Qofté krijimi i
gjithésisé dhe tokés, gofté krijimi i njeriut, shihen si manifestim i caktimit hyjnor né lidhje me
luftén e pashmangshme mes té mirés dhe té keqes apo mes drités dhe errésirsé. Né periudhén
para krijimit t& universit bota e errésirés dhe bota e drités kané gené plotésisht t& ndara. Bota e
errésirés, si nevojé strukturale né gjendje kaosi dhe parregullsie, éshté krijuar nga Uji i zi; pér
shkak té mosbartjes té asnjé elementi té jetés dhe té prodhimit nuk mund té krijojé asgjé té
rregullt. Késhtu qé mbreti i errésirés thur plane pér zénien dhe burgosjen e ekzistencave té
botés sé drités. Ndérsa mbreti i drités, duke e ditur situatén, bén pérgatitje té ndryshme kundér
saj. Ndérkaqg, té dérguarin e drités Manda d Hiia-né e ¢con né botén e errésirés me njé detyré
speciale dhe né ményré té fshehté. Manda d Hiia me armét e tij té shenjta e robéron Mbretin e
Errésirés dhe e lidhé me zinxhir. Vetém se mé voné, disa ekzistenca té drités gé jetojné né
botén e drités, duke dashur gé té shohin ekzistencat dhe botérat jashté tyre, i hapin perdet mes
botés sé drités dhe botés sé errésirés dhe shikojné né Ujin e zi (botén e errésirés). Pra, kjo
déshiré e tyre éshté edhe fillimi i rénies apo i largimit nga bota e drités. Dhe nése ¢do njéra nga
ekzistencat e hedhura nga bota e drités mé voné e kupton gabimin e béré dhe déshiron gé
pérséri té kthehet né botén e drités, kjo déshiré e tyre sipas caktimit hyjnor nuk pranohet. Vetém
se kur do t'i jepet fund jetés materiale, kéto do té pastrohen nga gabimet dhe do té pranohen
pérséri né botén e drités.

Né aspektin e krijimit t& universit me shumé réndési éshté sidomos rénia e Jushaminit,
Abaturit dhe Ptahilit. Kéto tre ekzistenca gé njihen edhe me emrat Jeta e Dyté, Jeta e Treté dhe
Jeta e Katért, kané pér detyré nga njé aspekt ndérmjetésimin dhe kontaktin mes botés sé drités
dhe botés sé errésirés. Kéto tre ekzistenca, né njé aspekt tjetér, né lidhje me krijimin pérbéjné

9



tre fazat e rénies né botén e errésirés. Me fjalé té tjera, pér Jushaminin dhe Abaturin rénia né
botén e errésirés nuk realizohet plotésisht; por rénia e Ptahilit éshté plotésuar. Edhe pse
Jushamini dhe Abaturi déshirojné gé té formojné njé boté té tyre brenda kufijve té botés sé erré-
sirés né té cilén ata kané réné, nuk mund té jené té suksesshém. Késhtu gé Abatur, duke e
hapur perden e botés sé tij shikon né Ujin e zi dhe né até moment né Ujin e zi i reflektohet
fotografia e vet. Nga ky reflektim krijohet Ptahili, gé njihet me emrin Jeta e Katért. Ptahili me
grimcat e drités gé gjenden né té, mundohet té krijojé njé boté pér vete né Ujin e Zi; vetém se
né kété nuk mund té korré sukses. Ruha, i cili mé herét éshté hedhur né botén e errésirés dhe
éshté vézhgues i punimeve té Ptahilit, bashk&punon me bishén e madhe mbretin e errésirés
Urin, ia zgjidh zinxhirét e tij dhe té dy sé bashku, duke u paraqitur si té Ptahilit, e nxisin até né
krijimin e botés materiale. Qé&llimi i tij, né fakt, &shté qgé mé voné té sundojé botén gé do té krijojé
Ptahili. Ptahili, gé né synimin e paré té tij ishte i pasuksesshém, iu lut Mbretit té Drités gé t'i
ndihmojé. Né kéto raste pér realizimin e planeve né té ardhmen bashkohen figura femérore
Ruha dhe mbreti i errésirés dhe nga kjo krijohen 7 planete dhe 12 yje si krijesa té kégia. Nga
lutjet e Ptahilit mbreti i drités ia jep atij dritén e jetés dhe Ptahili me até krijon botén né ujérat e
zinj. Anét materiale té késaj bote krijohen nga Uji i zi, ndérsa anét gé kané jeté dhe fryte krijohen
nga Dritat e jetés. Me plotésimin e kétij krijimi, forcat e kéqija, pér té mos ikur drita e jetés
(krijesa e drités) e bashkuar me ujin e zi, pérreth késaj bote i vendosin fémijét e tyre, 7 planetet
dhe 12 yjet. Késhtu gé bota e Ptahilit merret plotésisht nén kontroll. Fugité e kégia nuk mjaftojné
me kag, por Ptahilin e mashtrojné dhe ia marrin botén dhe e mbushin até me demoné, egérsira
dhe djaj té shumté.

Sikurse shihet fuqi krijuese né krijimin e botés nuk é&shté Zoti i lartésuar i Drités, por éshté
Ptahili, demiurgu njé genie e drités sé réné. Né literaturén sabiite né lidhje me krijimin e botés
rallé heré rastiset edhe né piképamje moniste (né até formé gé krijuesi i botés éshté Zoti i
lartésuar). Vetém se éshté mé se e mundshme gé kéto sabiizmit i jané adaptuar mé voné.

dh. Koncepti pér njeriun

Koncepti i sabiitéve pér krijimin dhe strukturén e njeriut éshté i njéjté me mitologjiné e krijimit
té botés dhe té universit. Ptahili demiurg, i cili e ka vézhguar marrjen e botés, gé ka krijuar veté
nga forcat e kéqgia, dhe pér mbushjen e saj déshiron gqé né boté té krijojé njé genie gé do ta
zévendésojé até dhe késhtu planifikon qé té krijojé njeriun. Vetém se, pérséri fuqité e kéqgija e
mashtrojné dhe pér kété céshtje bashképunojné me té. Késhtu trupi, i cili pérbén pjesén
materiale té njeriut, krijohet nga ana e Ptahilit. Por ky krijim pérfundon pa sukses; sepse krijesés
sé sajuar i mungon elementi pér jeté, gjegjésisht éshté pa shpirt. Pér t'i dhéné jeté asaj, fuqité e
kégija provojné rrugé té ndryshme, por né asnjé ményré nuk mund té jené té suksesshme. Né
fund Ptahili i lutet Zotit t& lartésuar té Drités dhe kérkon gé ai t'i ndihmojé. Si pérgjigje ndaj kétij
Zéri, Mbreti i Drités, shpirtin e njeriut e zbret prej botés sé drités né toké dhe népérmjet té
deleguarit té drités (Manda d Hiia) até e vendos né trupin e pashpirt. Pas késaj njeriu (Adami)
¢ohet né kémbé dhe fillon té flasé.

Ademi, sipas besimit sabiit, ishte njé njeri besimtar. Sepse Zoti i lartésuar njeriun nuk e ka léné
né duart e krijesave té kégija; nga momenti i vénies sé shpirtit né trup, pér edukimin e tij ka dér-
guar Manda d Hiiané, ndérsa bashké& me Manda d Hiiané pér té mbrojtur até ka dérguar edhe tre
mbojtés hyjnoré (Hibil, Shitil dhe Anush). Ké&shtu gé njeriu i paré, njohés i rrugés hyjnore, u bé njé
krijesé gé e respekton mbretin e lartésuar té Drités. Qé Adami té mos mbetet i vetém né kété boté
éshté krijuar edhe Eva. Gijithashtu, né literaturén sabiite, né lidhje me krijimin dhe strukturén e
Evasé kohé mbas kohe rastiset né piképamje té ndryshme. Pér shkak té strukturés inferiore té
botés, ka mendime edhe pér ndarjen e Adamit dhe Evasé. Nga martesa e Ademit dhe Evasé kané
lindur tre djem dhe tri vajza dhe népérmijet tyre bota éshté shtuar.

Si¢ shihet, sipas sabiitéve njeriu pérbéhet prej dy elementeve té ndryshme, materies dhe
shpirtit. Trupi, pér shkak té pérbérjes materiale pérfagéson té kegen dhe errésirén, ndérsa
shpirti, pérfagéson té mirén dhe dritén. Trupi si krijesé i takon késaj bote inferiore; ndérsa shpirti
i determinuar gé nga drita hyjnore té zbret né botén inferiore dhe té vendoset né trup.

e. Koncepti pér shpétimin

Sipas mendimit sabiit, shpirti qé é&shté vendosur né trupin inferior (e ulét), nuk éshté i
kénaqur aspak nga kjo gjendje e tij. Ai éshté duke u pérpjekur pér té shpétuar nga kjo boté
inferiore dhe pér t'u ngritur pérséri né botén e drités, gé éshté vendi i tij. Ndérsa né anén tjetér
forcat e kégija dhe té errésirés, pér t&€ mos e humbur kété ekzistencé té drités kané béré
pérgatitie dhe i kané rrethuar ata rreth e pér gark. Ato mundohen gé shpirtin, né njé ané me
pasuri dhe dhunti t& ndryshme botérore, e né anén tjetér me ambicie, epsh, urrejtie dhe me
shumé déshira dhe aspirata tjera epshore, ta lidhin me kété boté. Né kété ményré shpirti né trup
jeton i burgosur.

Shpétimi, sipas sabiitéve vlen vetém pér shpirtin; sepse trupi i takon késaj bote inferiore.
Ndérsa shpétimi i shpirtit varet prej shpétimit nga bota dhe burgu trupor. Shpirti pér shpétimin e
tij duhet t'i kryejé gjérat e nevojshme, pra, duhet té lidhet me besimin e vérteté dhe me adhu-
rimin. Madje kjo nuk éshté e mjaftueshme pér shpétim. Sepse sipas mendimit sabiit rruga e
vetme e shpétimit éshté posedimi i diturisé shpétimtare (késaj i thuhet manda ose “urtési” ose
“dituri e shenjté”). Ndérsa kjo dituri nuk éshté dituri gé fitohet, arrihet, por ajo jepet, dhurohet.
Pér té poseduar kété dituri shpétimtare njeriu duhet gé té pérgatisé kushtet e pérshtatshme pér
té. E kjo éshté e mundur me besim té vérteté dhe me adhurim. Njé shpirti, g& ndjek besimin e
vérteté dhe adhurimin, dituria shpétimtare atij i dérgohet nga shpétimtari hyjnor (redeemer).
Shpirti gé e posedon kété dituri duke u pastruar plotésisht nga kjo boté inferiore lartésohet né
botén e drités hyjnore, te Mbreti i lartésuar i Drités. Né kété ményré realizohet shpétimi.

Sabiitét besojné se shembulli i paré i shpétimit éshté realizuar né personalitetin e njeriut té
paré, Ademit. Ademi pas krijimit, ka géndruar larg ekzistencave té kéqia dhe duke iu drejtuar
Mbretit té lartésuar té Drités i éshté lutur pér shpétim. Si pérgjigje, pér kété, atij népérmjet Man-
da d Hiia-sé i éshté dérguar dituria shpétimtare, késhtu gé shpirti i Ademit éshté ngritur né
botén e drités. Ky model i shpétimit qé éshté realizuar né personalitetin e Ademit, éshté njé
shembull pér té gjithé sabiitét.

&. Koncepti pér eskatologjiné dhe mesianizmi

Sabiitét jetén e késaj bote, nga krijimi i njeriut té paré e deri né kijamet, e llogaritin té jeté
480.000 vjet. Kjo kohé ndahet né 4 periudha. Periudha e paré fillon nga krijimi i Ademit dhe zgjat
216.000 vjet. Né fund té késaj periudhe njerézimi éshté zhdukur, pérvec njé cifti gé ka shpétuar,
me shpaté dhe me sémundje. Né fund té periudhés sé dyté gé zgjat 156.000 vjet, njerézit jané
zhdukur me zjarr, dhe pérséri ka shpétuar vetém njé cift. Ndérsa né periudhén e treté, e cila ka
zgjatur ploté 100.000 vjet, njerézit jané zhdukur me ujé (tufan) dhe nga kjo situaté me anije kané
shpétuar vetém Nuhi me familjen e tij. Ndérsa periudha né té cilén jemi duke jetuar, gé ka filluar
me tufanin e fundit dhe do té vazhdojé deri né shkatérrim, do té zgjat 8000 vjeté.

Sipas sabiitéve 2000 vjetét e fundit té periudhés sé katért, gé d.t.th. se koha gé fillon me
themelimin e Jerusalemit 6000 vjet pas Nuhit dhe gé do té vazhdojé deri né fund té késaj bote
pérfagéson kohén e fundit. Koha e fundit éshté njé periudhé ku mé tepér do té shtohet e keqja,
dhuna, fitneja dhe Iluftérat. Né kété kohé shtohet edhe pérndjekja dhe tirania ndaj sabiitéve.
Sidomos, né kété periudhé, do té prishet dhe shaktérrohet barazpesha natyrore; do té pérhapet
varféria, thatésia, fatkegésité natyrore dhe toka do té shndérrohet né shkretétiré. Né kété
periudhé shumé gjéra do té béhen né formé té kundért (do t& béhen zotérinjté shérbétoré e
shérbétorét zotérinj). Pérvec késaj njerézit do té torturohen nga sémundje ngjitése dhe belaté e
ndryshme. Né fund té késaj periudhe, do té shihen shenja t& shumta gé do té tregojné pér
afrimin e fundit té botés. Mé kryesoret nga kéto jané rénia e njé ylli né ogean, derdhja e ujit té
kug né shtaté detéra dhe shterpésia e atyre gé do té piné nga ai ujé dhe sé fundi dalja e njé
furtune té madhe. Pas kétyre shenjave né shesh del trimi i kohés sé fundit ose Mesia Prashai
Siva (“luftétari i fundit” ose “mbreti i fundit”) dhe e sundon botén. Né periudhén e Mesias ¢do té
kegeje morale i jepet fund; zhduken luftérat, fithet dhe dhuna. Po ashtu edhe rregulli natyror
ndikohet pozitivisht nga kjo periudhé e lumturisé. Ashtu gé dimér nuk béhet aspak. Periudha e
Mesias Prasha Siva béhet njé periudhe e arté. Sundimi i Mesias do té vazhdojé deri né fund té
botés.

f. Koncepti pér apokalipsin dhe botén e ardhshme

Sabiitét besojné se né fund té jetés sé késaj bote do té béhet njé shkatérrim i pérgjithshém.
Sipas késaj, né fund té jetés sé késaj bote, sé pari me helmimin e ajrit té gjitha gjallesat do té
zhduken; pastaj do té zhduken veté toka dhe té gjitha planetet dhe yjet gé e rrethojné tokén. Pas
kijametit pér shpirtérat do té b&het njé llogari e pérgjithshme, vetém se kjo llogari do té béhet
vetém pér shpirtérat mékataré. Ndérkaq me vdekjen e njerézve shpirti, duke i kaluar me rradhé
7 planetet, té cilat e rrethojné botén dhe né njé ményré kryejné detyrén e shtépive vézhguese,
arrin né peshoren e Abaturit dhe prej atje lartésohet drejt botés sé drités. Nése njeriu gé vdes
éshté ndonjé besimtar, shpirti i tij shtépité vézhguese i kalon me shpejtési rrufeje dhe arrin né
parajs (Mshunai Kushta), né botén e drités. Vetém se nése njeriu gé vdes éshté ndonjé mékatar
ose jobesimtar, shpirti i tij mbetet né kéto shtépi dhe i nénshtrohet torturés. Késhtu gé né
llogariné gjenerale shpirtérat mékataré té shpétuar nga toka me kijametin dhe shpirtérat, té cilét
edhe pse jané ndaré nga bota mé herét pér shkak t& mékateve, gé dénohen dhe torturohen né
shtépité e vézhgimit, do té maten né peshoren e Abaturit dhe do té gjykohen dhe pér t'u pastruar
nga mékatet do té flaken né detin Suf, gé éshté njé lloj ferri. Me larjen e mékateve kéto shpirtéra
pérséri do té merren né botén e drités. Sipas besimit sabiit shpirtérat e atyre té cilét nuk jané
sabii, pér shkak té mékateve té€ shumta do té mbeten pérgjithmoné né detin Suf.

Gjithashtu sabiitét besojné se, gjaté kijametit zoti i t&é keges Malka d Hshuka do té zihet dhe
pérgjithmoné do té burgoset né guackén e tij. Késhtu gé ekzistencat e réna té drités si
Jushamini, Abaturi dhe Ptahili pérséri do té pranohen né botén e drités.

g. Adhurimet themelore

Jeta e sabiitéve éshté komplet nén disiplinén e rregullave fetare. Ata besojné se adhurimet
njeriun e ¢ojné drejt njé atmosfere t&€ nevojshme pér shpétim dhe pér kété arsye praktikimit té
ibadeteve i kushtojné shumé réndési. Né mesin e adhurimeve té sabiitéve mé i réndésishém
éshté baptizimi (pagézimi). Ekzistojné tre lloje baptizimi: masbuta, tamasha dhe rishama.
Masbuta, gé éshté baptizim i ploté, &shté njé lloj abdesti i madh gé béhet me zhytje né njé ujé té
rriedhshém nén kontrollin e priftit. Cdo sabii e ka té domosdoshme qé kété baptizim ta kryejé té
paktén njé heré né javé, ditén e Diel. Ndérsa tamasha éshté njé larje trupore gé pas mékatit sa-
biiu pa prezencén e murgut, duke mos ndier nevojé pér té, e kryen até veté duke u zhytur dhe
dalé tri heré nga lumi. Ndérsa lloji i treté i baptizimit, rishama, éshté njé larje qé i ngjan abdestit
normal né islam. Eshté e patjetérsueshme gé baptizimi t&¢ béhet né njé ujé gé rrijedh ose né
kanalet e formuara nga ujérat rrjedhés. Sabiitét ujérat rrjedhés i shohin si dicka gé i takon botés
sé drités dhe ata i quajné “uji i jetés”. Né anén tjetér, ujérat qé nuk rrjedhin, nuk ju shkojné fort
pér qgejfi. Ata gé nuk baptizohen té paktén njé heré né javé, baptizohen né raste té tjera si né
ditét dhe festat fetare, né martesé, né lindje, me rastin e prekjes sé té vdekurit, né njé sémundje
serioze dhe me rastin e kthimit nga ndonjé udhétim, si dhe pas veprave gé llogariten mékate si
zénka, génjimi, sharja et;.

Né mes té adhurimeve sabiite vend me réndési zéné edhe ushgimet ceremoniale. Nga kéto
ceremoni mé e réndésishmeja éshté ceremonia masiqgta. Kjo ceremoni béhet me géllim gé
shpirti i t& vdekurit shtépité kontrolluese t'i kaloj¢ me shpejtési dhe té arrij¢ né botén e drités.
Nén kontrollin e murgut pérgatiten ushgime speciale té ndryshme gé hahen me shogérimin e
baptizimit, lutjeve dhe ceremonive té tjera té ngjashme. Pérve¢ se mé raste té vdekjes ushgime
ceremoniale pérgatiten edhe pér pérkujtimin e shpirtérave té paraardhésve, pér ceremoniné e
shpalljes sé ndonjérit prift dhe pér pastrimin e tempuillit.

Sabiitét nuk kané ndonjé ibadet-namaz me ruku dhe sexhde. Vetém se kané ceremoniné e
lutjes ditore, e cila béhet duke u kthyer drejt veriut. Sabiitét né oré té caktuara té dités (Sipas
Ginzasé tre heré gjaté dités e dy heré gjaté natés) i luten mbretit té lartésuar té Drités.

Sabiitét né fazén pérgatitore pér pérgatitien e ushgimeve ceremoniale, therin dash dhe
péllumb pér kurban. Kéta kurbané edhe pse jané forma té tjera té ibadetit, jané pjesé e
ceremonisé (sé riteve) ushgimore. Kafsha kurban mund té theret vetém nga ndonjé murg. Murgu
gjaté therjes sé kurbanit kthehet drejt veriu dhe né doré mban njé shkop té vogél. Pas therrjes

kété shkop murgu e hedh né lumin gé e quajné uji i jetés.

Né sabiizém nuk ka agjérim né formé gé t& mos hané dhe t& mos piné. Né vend té késaj
sabiitét thirren qé té agjérojné duke i mbajtur larg té keqges organet si dorén, gjuhén, zemrén,
veshin dhe organet e tjera.

Sabiitét dité dhe oré té ndryshme té vitit i quajné si té pafat (mbattal) dhe né até kohé
mundohen gé té mos punojné dhe té mos dalin jashté. Ndérsa né dité té caktuara béjné festé.
Né mesin e festave mé e réndésishmja éshté festa pesé ditéshe Panzha ose Parvania, té cilén e
festojné si njé lloj feste té verés. Kjo festé kremtohet brenda pesé ditéve, duke filluar né muajin e
fundit té kalendarit sabiit, i llogaritur sipas lévizjes sé hénés, dhe duke vazhduar né fillim té vitit
té ri. Besohet se brenda késaj kohe ka edhe festa tjera té ndryshme té cilat i quajné Dihba
Rabba, Dihba Hnina dhe Dihba Daimana.

Pérkundér disa traditave fetare gnostike, né sabiizém nuk z& vend njé jeté asketike né formé
gé té mos i jepet aspak réndési botés, apo gé té braktiset ¢do gjé botérore. Sado gé sabiitét té
besojné se bota éshté njé vend gé éshté krijuar nga forcat e kéqia, ata réndési té vecanté i japin
¢céshtjes sé martesés, lindjes sé fémijve dhe té hapjes sé ndonjé pune.

gj. Anétarésimi né bashkési dhe priftéria

Né shogériné sabiite nuk ka kasta ose klasa té ndara njéra prej tjietrés me linja kategorike.
Megjithaté ekzistojné murgj té cilét né shoqéri i udhé&heqin ritet dhe ceremonité fetare. Né
sabiizém, né aspektin teorik, murg mund té béhet cdokush gé éshté i shéndoshé dhe pa té meta
trupore dhe gé né paraardhésit e tij nuk ka ndonjé heretizém apo ndonjé rast té shmangies nga
feja. Vetém se né praktiké murgéria perceptohet si profesion gé trashégohet, pra qé kalon nga
babai te i biri. Ai qé do té zgjedhet pér prift, po té jeté i martuar éshté njé rast ideal. Murgjit né
periudhén para se té pranojné detyrén e tyre, njé periudhé jetojné si nxénés apo si kandidat nén
kontrollin e njé priftit (si ndihmés té tij). M& voné me anén e organizimit t& njé ceremonie pér
priftéri, béhet prift. Shkallés mé té larté né priftéri i thuhet rish ama. Kjo detyré né njé aspekt do
té thoté edhe liderizém i shogérisé sabiite. Sabiitét e sotém nuk e posedojné njé rish ama.
Ndérsa ganzibra éshté i njéjté me detyrén e njé kryeprifti lokal. Priftérinjve normal ju thuhet
tarmida, ndérsa ndihmés priftérve ashganda.

Priftérinjté sabiité, krahas asaj qé c¢do sabiité né ritet dhe ceremonité fetare e ka té
domosdoshme gé té veshé rasta (tesha té bardha ceremoniale), teshat e tyre i pajisin me disa
gjéra gé jané shenja té priftérisé. Né mesin e tyre mé té réndésishme jané: unaza e arit e
vendosur né gishtin e vogél té dorés sé djathté; njé shkop i gjaté, gé gjaté ceremonisé, mbahet
né dorén e djathté dhe éshté i béré nga dega e ullirit; saréku i mbéshtjellur rreth kokés, me
géllim gé té mbyllé gojén dhe hundén dhe njé kordele e mbajtur né koké pér té lidhur flokét.
Bartja apo veshja né ményré mé té pérshtatshme e kétyre gjérave pér priftérinjté éshté njé gjé
me shumé réndési. Nga kéto gjéra, me vdekjen dhe varrosjen e priftit varrosen edhe unaza dhe
shkopi i tij.

Né shoqgériné sabiite nuk ka njé ceremoni pér pranim né fe, si¢ &shté rasti me Krishterimin.
Cdo i lindur normal né familjen sabiite pranohet anétar natyror i shogérisé. Edhe krahas mos
rastisjes sé njé shprehjeje flagrante né librat e shenjté sabiit, njé njeri nga jashté (njé njeri qé
nuk ka lindur nga njé néné dhe baba sabiit) &shté e pamundur gé té béhet sabii.

Cdo sabii ka dy emra, njé emér botéror dhe njé emér té fshehur fetar. Emrat fetaré me
lindjen e fémijés e cakton prifti duke béré llogari t& ndryshme astrologjike. Sabiitét emrat
botéroré i pérdorin jashté; ndérsa mes tyre dhe gjaté adhurimeve pérdorin emrat e tyre fetaré.
Pér shogériné sabiite éshté shumé& me réndési pérshtatjia ndaj parimeve misterioze (té
fshehtésisé). Té treguarit jashté (atyre qé nuk jané sabii) t& cdo doktrine apo té ¢do parimi fetar
pranohet si gabim i madh, bile edhe blasfemi. Cdo sabii éshté i obliguar gé té vishet me teshat e
bardha té shenjta rasta. Késhtu gé té vdesésh pa rasta, d.t.th. qé pas vdekjes t'iu nénshtrohesh
dénimeve t& médha. Megjithaté, sidomos sabiitét, rastat i veshin edhe nén teshat e jashtme. Ky
géndrim ekstrem dhe jotolerant i sabiitéve né mes komunitetit té& tyre éshté edhe shkak i shtimit
té ngjarjeve si mosinteresimit pér fené apo té ndérrimit té fesé nga ana e sabiitéve.

h. Tempujt

Tempujt sabiité quhen mandi. Mandi né pérgjithési éshté njé shtépizé e thjeshté dhe e
vogél, e rregulluar prané lumit dhe me kahje drejt veriut, &shté pa dritare dhe né anén jugore ka
njé deré. Né jug té késaj ndértese gjendet njé pishiné e vogél pér baptizim gé lidhet me lumin
me ané té njé kanali dhe me njé kanal tjetér pérséri uji derdhet né té njéjtin lumé. Brenda né
mandi nuk ka dysheme e as ndonjé zbukurim tjetér; kétu nuk béhet as ndonjé adhurim. Mandi
perceptohet si simbol i botés sé drités né toké. Pérvec priftérinjéve, pér anétarét e tjeré éshté e
ndaluar hyrja né té; edhe priftérinjté mund té hyjné né té vetém né kohé té caktuar. Késhtu gé,
né fakt, éshté shumé véshtiré té thuhet se mandi éshté njé tempull. Sepse ajo godiné, jo gé
s'éshté tempull por mé shumé éshté me cilésiné e njé klubi kulti.

2. Maniheizmi

Literatura: S.N.C. Lieu, Manichaeism, Manchester University Press 1985; J.P. Asmussen,
Manichaean Literature, New York 1975; L. Cinillo, A. Roselli (ed.), Codex Manichaicus
Coloniensis, Merra Editare Cosenna 1986; The Cologne Mani Codex, tr. By R. Cameron,
A.J.Dewey, Scholars Press 1979; K.Rudolph, Gnosis, Edinburgh 1983, f.326-342.

Maniheizmi éshté njé tradité fetare gnostike, e themeluar nga Mani, né shek. lll. pas e.s.
Maniheizmi, pér shkak té posedimit té njé organizmi misionerik té zhvilluar, pér njé kohé té
shkurtér, duke i kaluar kufijté lokal t& vendit ku ka lindur si Iranin Jugor dhe Mesopotaminé, u shtri
deri né brendési té Egjiptit, Anadollit, Evropés dhe Azisé. Késhtu gé né shek. IV. arriti né pozitén e
njé rivali mé té madh té krishterimit né shumé vende. Né shek. VIII. (762/763) me njé qarkore té
Bogu Kan-it béhet fe zyrtare e ujguréve né Turkistanin Lindor. Vetém se maniheizmi, pas shek. VI.
fillon t& dobésohet né Evropé, ndérsa pas shek. XIl. edhe né Azi, kurse né vendet ku edhe lindi si
né Mesopotami dhe Iran, me ¢lirimin e kétyre vendeve nga muslimanét, gradualisht u zhduk. Edhe
pse sot nuk ka asnjé simpatizues, né periudhén para islamit, ajo ishte njé fe shumé ndikuese dhe
shumé interesante né aspektin e parimeve té besimit dhe né aspektin e té kuptuarit t& jetés
gnostike.

Burimet né lidhje me maniheizmin mund té pérmblidhen né dy grupe. Grupi i paré pérbéhet
nga shkrimet maniheiste, gé jané burime té dorés sé paré té maniheizmit. Ndérsa né grupin e
dyté, béjné pjesé burime té ndryshme té dorés sé dyté, té cilat japin njohuri p&r maniheizmin. Né
mesin e tyre mund té numérohen edhe disa etér t& kishés si Shén Augustini, gé fillimisht ka
gené maniheist, dhe disa dijetaré islamé si Ibn Nedim dhe el-Biruni.

a. Mani

Mani, ka lindur né vitin 216 pas e.s. né Iranin Jugor dhe éshté prej njé familjeje t& medhhebit
Elkesai, té cilét nga ana e té krishteréve jané llogaritur si t& devijuar. Emri i babait té tij ka gené
Patik, ndérsa emri i nénés sé tij ka gené Maria . Burimet nuk jané té njé mendimi né lidhje me
vendin e lindjes sé Manit. Vetém se Biruni tregon se vendi i lindjes s& Manit éshté fshati
Mardinu. Né rajonin ku éshté rritur Mani, pérvec fraksionit krishter Elkesai kané qgené té
pérhapura edhe sistemet e besimit si sabiizmi dhe zaratustrizmi, té cilat né forma té ndryshme
kané ndikuar né formimin e sistemit té t& menduarit t&¢ Manit. Sipas teksteve maniheiste, Mani
gysh né moshén 5-6 vjecare ka pérjetuar péruljen e drunjve dhe déshmimin e tyre té lartésisé
para tij. Né moshén 12 vecare Mani, népérmjet njé té deleguari hyjnor, té cilin e quan “ikizim”,
dhe komentohet si “Shpirti i Shenjté”, pranoi shpallje té€ ndryshme. Péraférsisht né moshén 20
vjecare kjo pérvojé e marrjes sé inspirimit filloi pérséri, dhe pas ké&saj Mani filloi té formojé
sistemin e besimit dhe ta pérhapé até rreth e gark. Hapin e paré pér pérhapjen e besimit ua béri
babait dhe anétaréve tjeré mé té médhenj té familjes gé e pérkrahén até. Né kohén e mbretit
Shapur I. l8vizjes sé Manit iu bé njé léshim i madh dhe né sajé té késaj ai (Mani), duke u nisur

nga Irani, gjeti rastin pér pérhapjen e fesé sé tij né vende té ndryshme. Mani me shkrimin e
veprés Shapuragan u mundua gé né njé ményré té shlyej borxhin falenderues gé ia kishte
Shapurit |. Rivaliteti gé ishte né mes ithtaréve té€ Zaratustrés dhe té Manit, nuk krijoi ndonjé
situaté faktike gjaté periudhés sé sundimit 30 vjecar té Shapurit 1. Mani pér pérhapjen e
doktrinés sé tij shétiti brenda kufijve t& Perandorisé dhe formoi komunitetin e tij. Me dérgimin e
nxénésve né Lindje dhe Peréndim e zhvilloi veprimtariné misionerike. Horasani u bé gendér e
maniheizmit. Pas Shapurit I. toleranca gé i béhej maniheizmit vazhdoi edhe pér disa kohé.
Vetém se né kohén e Behram |. (274-277) késaj iu dha fund. Me botimin e njé garkoreje nga ana
e krye priftit zaratusrist té perandorisé sé Kartir-it, e cila porosit qé ¢do fe tjetér té& ndiget, duke
pérfshiré edhe maniheizmin, fillon fushata e asimilimit té fugishém té maniheistéve. Né fund
Mani kapet, futet né burg dhe pas 26 dité burgimi né vitin 276 vritet duke iu preré koka. Trupi
nga pjesétarét e tij varroset né Ktesifpon. Nxénésit e Manit, né vendet ku kané shkuar pér té
pérhapur fené, misionin e tyre e kané kryer me sukses. Fené e tyre, zaratustristéve ua
shpjeguan si “i biri shpirtéror i Zaratustrés” (Saoshjant), budistéve si “Buddha i ardhmérisé”
(Maitraja), ndérsa té krishteréve si “Paraklit”.

b. Librat e shenjté

"Mani" éshté njéri prej lideréve themelues té fesé, qé edhe ka shkruar doktrinén dhe besimin
fetar. Ai, né disa raste veprat e tij i ka zbukuruar me vizatime dhe figura, késhtu gé pér sgarimin
e mendimeve té tij ka zgjedhur metodén e shpjegimit me kéto forma. Mani, i cili pjesén mé té
madhe té veprave té tij i ka shkruar né dialektin lindor té gjuhés arameje, doktrinén e tij e ka
pérmbledhur né 7 libra. Ato jané:

1-"Ungjilli" i jetés

2 - Depoja € jetés

3 - Pragmateia

4 - Libri i fshehtésive

5 - Libri pér kafshét e egra (e frikshme)
6 - Letrat

7 - Kéngét fetare dhe lutjet

Pérvec kétyre ai, né librin me emér Shapuragan, té shkruar né gjuhén Pahlave pér Shapurin
I. i cili até e mbronte, ka rezimuar doktrinén dhe besimin e shprehur né shtaté librat e lartépér-
mendur. Vetém se asnjéri nga kéto libra, t&é shkruara nga Mani, nuk ka arritur deri né kohén
toné. Deri né kohén mé té hershme njohurité né lidhje me kéto libra, i mésonim nga veprat e
etérve té Kishés dhe nga shkrimtarét arabé dhe siriané. Por gé nga fillimi i shek. 20., si rezultat i
hulumtimeve dhe i gjurmimeve té béra, u gjetén me mijéra fage dokumente té shkruara nga
nxénésit e Manit dhe shkrimtarét maniheisté. Kéto (shkrime) gjenden né gendra té ndryshme
vendbanimesh né njé hapésiré shumé té gjeré, prej Algjerit e deri né rajonin Turfan té Turkistanit
Lindor, dhe jané té shkruara né gjuhé té ndryshme, si: kopte, siriane, kineze, persiane dhe
latine.

Kjo literaturé, e cila éshté dérguar né gendrat si Dublin, Berlin dhe Ké&ln, sot shérben si
burim shumé i réndésishém qofté né lidhje me Manin, gofté né lidhje me pérmbaijtjen e librave té
shkruara nga Mani.

c. Koncepti pér Zotin

Si né cdo fe gnostike edhe né maniheizém gjendet mendimi i njé dualizmi gnostik. Ky
dualizém bazohet né dy parime origjinale té kundért njéri me tjetrin dhe né konceptin tre kohé,
gé ka té béjé me marrédhéniet me njéri tjetrin té kétyre parimeve. Kéto dy parime origjinale jané
drita dhe errésira apo e mira dhe e kegja. Té dy kéto parime, qé né aspektin cilésor jané
plotésisht té ndaré njéri prej tjetrit, jané té pafillim dhe té pambarim. Zoti i drités, qé éshté
sundimtar i botés sé drités, quhet me emrat si “Babai i lartésisé”, “Mbreti i botés sé drités” ose
shkurtimisht “Zoti”. Né disa tekste, né njé pérshtashméri me traditén iraniane, ai quhet edhe me
emrin Zarvan. Mani kété génie té lartésuar e pérkufizon késhtu: “Ai éshté zotéria i jetés dhe

éshté i gjallé (do té mbetet) deri né pafundési, ka gené para ¢cdo gjéje dhe do té jeté pas ¢do
gjéje. Cdo gjé varet prej ekzistencés sé tij dhe do té jetoj me fuginé e tij”. Zoti i lartésuar
posedon katér fugi té pérbéra nga e shenjta, drita, forca dhe dituria. Ai ka edhe botéra té tjera té
drités (12 aeon, bota e drités). Bota e drités, e cila pérbéhet nga pesé elementet e pérbéra prej
ajrit, erés, drités, ujit dhe zjarrit, sidomos posedon edhe pesé cilési hyjnore. Kéto jané mendja,
mendimi, perceptimi, ditura dhe dinjiteti, té cilat né fakt jané zbulesé e cilésive té zotit té
lartésuar. Sidomos kjo boté zotéron edhe cilésité si dashuri, besim, lojalitet, mirési dhe urtési. E
gjithé bota e drités, bashké me Zotin e lartésuar, pérshkruhet si “druri i jetés”.

Edhe bota e errésirés éshté si bota e drités, vetém se bota e errésirés ka njé konstruksion
krejt tjetér. Edhe né krye té késaj bote ka njé ekzistencé té lartésuar, mbretin ose zotin e
errésirés. Zoti i errésirés definohet si njé egérsiré me koké gjarpéri, me trup kucedre, me krahé
shpeze, me bisht peshku dhe me kémbé té kafshés sé egér. Rreth e pérgark tij ka genie té kégia
té panumérta dhe bota e pesé errésirave. Kéto jané tymi, zjarri, era, uji dhe errésira. Né ¢do
njérén nga kéto botéra, gé jané edhe cilési té zotit té errésirés, banojné génie té kégia dhe njé
udhéheqgés i keq (arkon). Botén e errésirés, e cila pér kundér botés sé drités éshté e mbushur
me cilési negative, fund e krye e ka kapluar njé tym qé éshté “helmi i vdekjes”. Gjithashtu né
kété boté gjendet edhe “druri i vdekjes”, i cili simbolizon materien dhe nga degét e panumérta té
tij fluskon luftg, ashpérsi, urrejtie dhe cdo gjé e kege. Nga kéto dy botéra origjinale, bota e drités
si vend gjeografik pérfshiné veriun, lindjen dhe peréndimin, ndérsa bota e errésirés pérfshiné
jugun. Né mesin e tyre éshté njé kundérshtim dhe njé zénk e pafund.

Nga ana e Manit koha, né aspektin e marrédhénieve me njéra tjetrén té kétyre botérave,
ndahet né tri pjesé. Kéto jané koha e kaluar dhe koha e ardhshme, té cilat né njé aspekt kané té
béjné me luftén pasive né zénkat né mes dy botérave, dhe koha e tashme, né té cilén jetohet njé
lufté aktive.

Koha e kaluar éshté periudha e ndarjes definitive né mes botés sé drités dhe errésirés. Me
flalé tjera, ajo éshté njé kohé, né té cilén té dy botrat géndrojné né vendet e tyre duke mos
dhunuar kufijté e njéra tjetrés dhe duke pérfshiré gjendjen origjinale té ndjekjes sé luftés pasive
kundér njéra-tjetrés. Ndérsa koha e tashme, e cila pérfshiné edhe kohén né té cilén jetojmé,
éshté njé periudhé né té cilén kéto dy parime té kundérta me njéra-tjetrén ose bota e drités dhe
bota e errésirés né disa vende jané pérzier dhe né disa vende ndjekin njé lufté aktive mes veti.
Koha e ardhshme, e cila éshté koha e treté, éshté njé periudhé né té cilén, ku me pérfundimin e
késaj lufte aktive té dy botérat do té térhigen né vendet e tyre dhe do ta mundésojné pérséri
pozitén origjinale té sé kaluarés.

¢. Koncepti pér njeriun dhe gjithésiné

Sipas maniheizmit lufta né mes drités dhe errésirés fillon me sulmin e errésirés (hushuk), gé
zotéron cilési té pérshtjellimit dhe cilési jo té frytshme, té cilat ia mundésojné botés sé errésirés
gé té kap geniet dhe botén e drités, gqé posedon cilési té jetés dhe té rregullsisé. Késhtu gé, pér
kété géllim forcat e errésirés vijné né kufijté e botés sé drités. Ndérsa zoti i lartésuar i drités, pér
té zhdukur kété sulm té botés sé errésirés, pér ta burgosur pérséri até né vendin e veté dhe pér té
kthyer até né pozitén e saj pasive té pafund, nxjerr njé plan me tre faza. Sipas kétij plani, i cili
pérfshiné edhe kohén e tashme gé po jetojmé&, Zoti i Lartésuar i Drités, pér té vazhduar luftén né té
tre fazat kundér errésirés, krijon tre krijesa hyjnore, té cilat nuk jané asgjé tjetér vetém se
manifestim i tij.

Né fazén e paré, Zoti i latésuar i Drités krijon “Shpirtin e Lartésuar” ose “Urtésiné”; ndérsa
nga ajo krijohet “Néna e jetés”. Néna e Jetés, pér té luftuar kundér forcave sulmuese té
errésirés, krijon Njeriun e Paré (Anash Kadmi, Hurmuz) dhe e pajis até me pesé elemente. Kéto
pesé elemente, té cilat né té njéjtén kohé jané edhe teshat dhe armét e Njeriut té Paré, jané:
zjarri, era, uji, drita dhe ajri. Kjo krijesé mitologjike, té cilén maniheistét e quajné Njeriu i Paré,
nuk éshté Adami babai i njerézimit, por éshté njé krijesé hyjnore. Njeriu i Paré bashké me armét
e tij zbret né botén e errésirés pér té luftuar me té; vetém se e humbet luftén dhe kapet ndérsa
armét e tij gélltiten nga forcat e errésirés (arkonét). Késhtu gé faza e paré e luftés aktive
pérfundon me fitoren e errésirés. Vetém se maniheistét thoné se, kjo humbje e Njeriut té Paré

né fakt nuk éshté humbje, por, éshté njé ushgim i dhéné errésirés si pércaktim hyjnor. Né njé
tekst maniheist thuhet se, kjo i ngjan situatés sé cobanit, i cili pér té kapur luanin e egér dhe pér
té siguruar kopené e tij, luanit i pérgatit njé kurth duke i dhéné pér ushgim njé gengj. Késhtu gé
cobani, kur luani té vij pér té ngréné gengjin ai do ta kapé até, ndérsa gengjin duke ia lidhur
plagét do ta shérojé.

Né fazén e dyté, céshtje parésore e Botés sé Drités éshté gé né fund té késaj lufte té nxehté
té shpétojé Njeriun e Paré mitologjik dhe pesé armét e tij, té cilat jané zéné rob nga bota e
errésirés. Pér kété edhe zoti i lartésuar i drités krijon shpétimtarin me emér “Arkitetkti i lartésuar”
ose “Shpirti i Jetés”. Né traditén iraniane emri i kétij shpétimtari éshté Mitra. Edhe prané kétij ka
pesé djem ose armé me emrin “Adamét e drités”. Késhtu gé Shpirti i Jetés e thérret até dhe pér
té shpétuar Njeriun e Paré fillon aksionit. Njeriu i Paré i pérgjigjet késaj thirrje dhe duke shpétuar
prej botés sé errésirés kthehet né botén e drités. Ky motiv i shpétimit mé voné do té luajé rolin e
njé modeli prototip pér ata gé déshirojné té shpétojné. Motivi “t'i bésh z&é ose t'i pérgjigjesh” né
kété shpétim zé njé vend té réndésishém né doktrinén e shpétimit té ¢cdo tradite gnostike.
Késhtu gé, né kété formé, shpétimi i Njeriut té Paré éshté njé sukses pér forcat e drités; vetém
se puna e shpétimi nuk éshté plotésuar ende. Pesé armét e Njeriut t& Paré, té cilat jané té
gélltitura nga arkonét, ende mbahen té burgosura né botén e errésirés. Me géllim qgé t'i shpétojé
kéto Shpirti i Jetés (Shpirti i Shenjté) brenda botés sé errésirés fillon té krijojé kozmosin. Késhtu
gé ai népérmjet pjesézave té gélltitura nga arkonét e kéqinj krijon yjet, tokén dhe giellin. Pra
kozmosi krijohet nga elemente té botés sé errésirés dhe botés sé drités; késhtu gé ana e
palévizshme materiale e saj pérbéhet prej elementeve té errésirés, ndérsa ana shpirtérore, barté
jeté prej elementeve té drités. Krijesat gé shndritin mé tepér si Dielli dhe Héna, né vete mbajné
mé tepér pjeséza té drités. Zoti i Lartésuar i Drités pér té shpétuar elementet e drités nga bota
kozmike ia fillon fazés sé treté ose fazés sé fundit té luftés aktive kundér errésirés dhe té keges.

Né fazén e treté krijohet “i dérguari i treté”. Népérmjet asaj njé rroté giellore, duke lévizur si
njé rroté e madhe uji, pjesét e drités né kété boté i con né héné dhe diell. Pjesét e drités té cilat
nxirren deri né gjysmén e paré té ¢do muaji, ngjitet né giell né formé té njé kolone drite dhe me
kété krijohet héna e ploté. Ndérsa né pjesén e dyté té cdo muaji, kéto pjesé té drités dérgohen
né diell dhe prej atje né “parajsén e drités”. Rruga e quméshtit paramendohet si koloné drite.

“l dérguari i treté” né mekanizmén e shpétimit, me géllim gé té shpétoj elementet e drités gqé
jané gélltitur nga arkonét e kéqinj, shétit mes arkonéve dhe né mesin e tyre vetveten e paraget
si njé grua dhe njé burré magjepsés. Nga kjo pamje e tij ndikohen edhe meshkujt edhe femrat
arkoné. Késhtu gé nga sperma e derdhur né toké nga arkonét meshkuj béhet bota e biméve,
ndérsa nga sperma e arkonéve femra né det béhet njé egérsiré deti. Nga ajo gé bie nga arkonét
femra né toké krijohen xhinnét. Kéto xhinné hané bimét e tokés dhe mbeten me baré dhe
késhtu krijohet bota e gjallesave. Né c¢do krijesé qé bie prej arkonéve né kété formé krahas ele-
mentéve té errésirés gjenden edhe pjeséza drite. Pjesézat e drités mé tepér gjenden né bimé.
Ndérsa né masé mé té vogél elementet e drités gjenden edhe né gjallesa dhe né demoné.

Zoti i Errésirés, i cili e ka kuptuar se ngjarjet i kané dalé prej kontrollit dhe zhvillohen né dobi
té botés sé drités, bén sulmin e fundit pér té mbrojtur dhe pér té€ mos i humbur elementet gé i ka
rob né botén e vet dhe késhtu sajon njé krijesé kundér “Té dérguarit té Treté” i cili do t& punojé
me urdhérin e tij. Pér kété detyrohen dy demonét e zgjedhur: Ashkalun (Saklas “i marré”) dhe
Namrael (ose Nebroel). Kéta elemente té fundit té drités gé kané mbetur né ekzistencat e tjera
té errésirés i grumbullojné né veten e tyre dhe pastaj bashkohen. Nga ata lind cifti i paré
njerézor (Gehmurd), té ngjashém me mashkullin dhe femrén e “Té dérguarit t& Treté”, d.t.th. lind
Adami dhe Eva. Si¢ shihet, si né ¢do sistem gnostik edhe né maniheizém, krijuesi i njeriut nuk
éshté zoti i lartésuar, por éshté e kegja. Trupi i njeriut Eshté pamje trupore e demonéve. Epshi
dhe trupi jané trashégimi gé u ka mbetur njerézve nga demonét.

d. Koncepti pér shpétimin

Me krijimin e ciftit té paré, Adamit dhe Evasé, nga forcat e kéqija Zoti i Lartésuar i Drités pér
t'ia shpjeguar té vértetén Adamit dhe pér t'ia mésuan rrugén e shpétimit i dérgon té deleguarin
hyjnor “Jezusin madhéshtor”. Jezusi madhéshtor te Adami vijen me kété thirrje dhe Adami késaj

17



thirrjeje i éshté pérgjigjur pozitivisht. Mé voné Jezusi madhéshtor, Adamit ia sjell dituriné hyjnore
té shpétimit. Dhe me kété Adami kupton vetéveten dhe té vértetén né lidhje me botén hyjnore
dhe e meriton shpétimin. Pér kété shkak plani inferior i errésirés edhe njéheré éshté mundur. Né
anén tjetér elementet e drités sé& Adamit dhe Havvasé nuk jané té njé mase. Eva posedon mé
pak pjeséza drite. Ademit i éshté térhequr vérejtja nga ana e Isait, qé t& mos keté marrédhénie
intime me Havvané, pér shkak se ajo do ta lidhé me kété boté materiale, dhe né fillim ai i
nénshtrohet kétij urdhéri. Vetém se Eva, e cila né vete posedon mé pak elemente drite, nuk
éshté e interesuar pér Adamin por, ajo interesohet pér babain e tij arkonin dhe bashkohet me té.
Nga ky bashkim lind Kaini. Pastaj Kaini bashkohet me nénén e tij dhe késhtu lind Abeli. Kéto
bashkime té parregullta ndjekin njéra tjetrén dhe mé pastaj njé arkon (Sindid) Evané e méson se
si ajo me magji ta mashtrojé Adamin gé ai té bashkohet me té. Késhtu Adami i mashtruar nga
Eva, bashkohet me té dhe nga ky bashkim lind Shiti. Veté Adami e rrit Shitin dhe ia méson atij
realitetin. Shiti, djali i Ademit, né té gjithé shoqérité gnostike pranohet si djali i vérteté i Ademit
dhe si babai i gnostikéve. Sindid, arkoni i keq, duke e mashtruar Ademin, pérséri e nxit Evané gqé
té bashkohen. Ademi pérséri mashtrohet me Havvané; vetém se kété rradhé Shiti e késhillon
Adamin dhe e thérret gé ai t& shkojé me té né lindje, né botén e drités. Késhtu qé pas vdekjes
Adami dhe pasardhésit e tij lartésohen né botén e drités. Ndérsa né anén tjetér Eva dhe
pasardhésit e saj shkojné né ferr.

Njerézimi né té cilin shpirti - gé i takon botés sé drités né trupin e keq - jeton i burgosur
vazhdon té shtohet. Vetém se shpétimi i Adamit pérbén pér pasardhésit njé model, njé shembull
pér téré njerézimin né pérgjithési. Jezusi madhéshtor pér shpétimin e njerézimit qé rrjedh prej
Adamit, e obligon “Mendjen e Drités” (Manuhmed), i cili njihet si babai i té gjithé té dérguarve té
drités. Mendja e Drités, ¢do njeriu gé do té shpétojé i vjen shpirtérisht me pesé cilésité. Shpirti e
njeh até pér kéto pesé cilési dhe i pérgjigjet ftesés sé tij. Né anén tjetér shpirti, g& nuk e meriton
shpétimin dhe nuk i &shté térhequr vérejtja nga Mendja e Drités, deri sa ta meritojé shpétimin
apo deri né ditén e fundit té llogarisé, do té lindé pérséri (disa heré) né boté. Prandaj né
maniheizém ka njé mendim té reinkarnacionit (rimishérimi-shpérngulja e shpirtit) té kufizuar.
Sipas késaj nénshtrimi i shpirtit rimishérimit, né njé aspekt éshté proces pér pastrimin nga
errésira dhe e kegja e tij; ndérsa nga ana tjetér, shpirti i cili nuk e meriton qé t'i térhiget vérejtja
nga ky i deleguar hyjnor, dénohet me géndrim té kohépaskohshém né burgun e trupit.

Shpirti pér shpétimin e tij para sé gjithash duhet té béjé parapérgatitjet e nevojshme, duhet
té géndrojé larg botés inferiore materiale dhe déshirave dhe aspiratave trupore. Né kété rast
éshté kusht té njohé strukturén e vet dhe té ndjejé njé pérmallim pér shpétim. Mé voné duhet gé
t'i pérgjigjet thirrjes sé té dérguarit hyjnor dhe té hyjé né rrugén té cilén ia ka treguar ai. Ai vetém
né sajé té njohjes sé miré té diturisé, té cilén ia dérgon i dérguari hyjnor, mund gé té shpétojé
nga trupi i keq dhe bota materiale.

Mani beson se, né kohéra té ndryshme té dérguarit hyjnoré (Paraklit), pér t'ua mésuar
njerézve rrugén e shpétimit, kané jetuar né toké dhe se veté ai éshté i fundit nga té dérguarit e
Drités. Té gjithé té& dérguarit qé kané ardhur para tij si Zaratustra, Buda dhe Jezusi, kané ardhur
me géllim gé njerézve t'ua mésojné rrugén e shpétimit. Ndérsa veté ai éshté i dérguari i fundit.
Pas tij nuk do té keté mé té dérguar; vetém do té dalin né shesh té dérguar té rrejshém.
Maniheistét besojné se, Mani, si i dérguar i fundit, pas ndarjes nga kjo boté nuk ka shkuar né
botén e drités, por éshté ndalur né héné dhe aty do té presé derisa té shpétojé edhe bérthama e
fundit e késaj bote dhe se prej atje vazhdon gé shpirtérave t'ua tregojé rrugén (e shpétimit).

dh. Koncepti pér eskatologjiné, mesianizmin dhe pér apokalipsin

Sipas Manit, paralel me shpétimin e shpirtérave nga burgu i botés dhe trupit do té shtohet
tirania, terrori dhe e kegja. Sepse me largimin prej kétu, njé nga njé apo dy nga dy, té
elementeve té drités té z&né rob né boté, né té do té mbeten mé pak elemente té drités, késhtu
gé do té pakésohet edhe e mira dhe paga gé buron nga ata. Gjithnjé sipas Manit né kohén e
fundit do té dalin té dérguar té rrejshém, sikurse “Mithra i rrejshém” gqé do t&€ mundohet t'i
devijojé njerézit.

Né kohén e fundit né periudhén kur do té jeté afér shpétimi edhe i pjeséséz sé fundit té

drités, do té ndodhé njé lufté e madhe gé do té jeté lajmtare pér afrimin e fundit té botés. Q& nga
kéto momente né boté do té dominojné vetém mékati dhe zénkat. Mé voné né boté pér sé dyti
heré do té vijé i dérguari i drités Jezu Krishti dhe do té fillojé gjykimi i njerézve. Pér kété dhe ai
do té ulet né mes té botés dhe do ta ndajé té€ mirén nga e kegja. Sipas késaj ndarjeje,
maniheistét, té cilét deri né até moment ende nuk jané ndaré nga kjo boté, duke u mbéshtetur
né té do té ulen né anén e djathté té tij dhe do té jené nga fitimtarét. Ndérsa mékatarét, té cilét
do té jené né anén e maijté té tij, do té flaken né ferr. Ata besimtaré té cilét do t'i nénshtrohen
atij, do té shndérrohen né meleké. Mé voné Jezu Krishti, do t'i njoftojé geniet hyjnore, qé éshté
né formé té rrugé sé qumshtit, dhe shpirtit té pesé dritave, gé ata té largohen nga vendi i tyre.
Ata me t'u ndaré bota menjéheré do té shkatérrohet dhe do té dalé njé zjarr i madh gé do té
zgjaté 1468 vjet. Edhe elementet e fundit t& drités qé kané mbetur mbrapa bashké me té
dérguarin e drités, do té lartésohen né botén e drités, forcat e kégija, gé e kané humbur Iluftén
dhe ithtarét e tyre, pér t&€ mos jetuar edhe njé heré até tirani, do té hidhen né njé humneré té
madhe qé éshté pérgatitur pér ata, ndérsa vrima e saj do té mbyllet me njé rrasé té madhe.
Késhtu, plotésohet periudha e luftés aktive mes té mirés dhe té keqes dhe pérséri béhet rikthimi
né pozitén e paré origjinale, ku e mira dhe e kegja vazhdojné té ndara nga njéra-tjetra.

e. Koncepti pér adhurimin

Sipas mésimeve té Manit, shpirti, pér t& shpétuar nga burgu i tokés dhe i trupit, duhet gé té
géndrojé larg disa veprave té cilat do t'i b&jné dém shpirtdélirésisé sé tij dhe do té vazhdojné ta
mbajné até né burg. Pér kété arsye maniheistét jané té obliguar gé t'i nénshtrohen rregullés
“pesé urdhéra” dhe “tre vula”. Né mesin e pesé urdhérave, té ciléve duhet t'iu nénshtrohen, zéné
vend edhe: agjérimi, bérja e lutjeve dhe dhénia e IEmoshés, mosgénjimi, mosvrasja e asnjé lloj
gjallese dhe mosngrénia e mishit, kujdesi pér pastértiné dhe shpirtdélirésiné, mosdhénia réndési
pasurisé, té respektohet i varféri dhe t& genurit modest. Né anén tjetér parimi i tre vulave éshté
parim i té& dalurit zot dorés, gjuhés dhe ndjenjave. Vula e gojés bén té nevojshme té mosfolurit
keq, mosngrénien e mishit dhe mospirjen e pijeve dehése. Sipas Manit, mishi posedon mé pak
bérthamé drite se bimét. Sado gé gjallesat ushgehen me bimé, njé pjesé e thérrmijave té drités
gé gjenden tek bimét, me té cilat ato ushgehen, ikin nga trupi i gjallesave. Ndérsa pjesa tjetér gé
mbetet né trupin e tyre pér shkak t&€ marrédhénieve seksuale shndérohen né mish.

Mani, ithtarét e tij i porosit gé té hané ushgime bimore. Edhe sasia e drités e biméve
ndryshon nga lloji né lloj. Né mesin e biméve mé tepér element drite kané pemét dhe perimet si
sallatat, pjepéri dhe shalgini. Né anén tjetér &éshté e ndaluar pija alkoolike gé e deh njeriun dhe e
largon nga mendimi pér Zotin e Lartésuar té Drités. Ndérsa vula e dorés, njeriun gé beson e
mbron nga ¢farédo géndrimi gé do t'i démtojé elementet e drités té zéna rob brenda né materie.
Pér kété arsye, ményra e sjellies gé éshté ideal dhe ka péparési pér maniheistét éshté
mosvrasja e asnjé gjallese, mosdémtimi i asnjé bime, bile edhe moslévrimi i tokés dhe
moskorrja. Sidomos njé maniheist fetar nuk duhet té shkelé kullosén, nuk duhet té népérkémbé
farén. Bile edhe larja nuk éshté e preferuar pér shkak se kané friké se mos ndoten elementet e
drités né ujé. Sé fundi vula e ndjenjés apo mjedisit kérkon gé té largohen nga martesa dhe sek-
sualiteti. Sepse sipas maniheizmit, martesa, e cila mundéson vazhdimin e ekzistencés materiale
dhe formimin e trupave té rinj, éshté imitim i tradités sé arkonéve té kéqinj.

Shogéria maniheiste né aspektin e nénshtrimit ndaj parimeve kategorike t& maniheizmit
ndahet né dy grupe: té zgjedhurit dhe dégjuesit. Té zgjedhurit jané elita gé& kéto parime i
respekton plotésisht. Ndérsa dégjuesit, qé e pérbéjné shumicén e shoqérisé, nuk i respektojné
té gjitha (sidomos parimin e martesés, té korrjeshirjes) kéto parime. Né kété rast sipas
mésimeve té Manit, elita, e cila i respekton plotésisht kéto parime, kur vdes ngjitet né botén e
drités si e pastér. Ndérsa né anén tjetér ata té cilét nuk i respektojné kéta parime, deri sa té
lindin si pjesétaré té elités i nénshtrohen sistemit té rimishérimit dhe lindin pérséri né toké.
Shérbimet qé do t'ia béjné elités né jetén e tyre dhe géndrimet pér mbéshtetien e mésimeve
fetare do t'iu mundésojné gé ata né lindjen e dyté té lindin mé té miré. Né anén tjetér qé kéta té
vazhdojné si anétaré té maniheizmit u mjafton vetém respektimi i kétyre 10 parimeve:
monogamia (martesa me njé grua), largimi nga adulteri (tradhétia bashkéshortore), rrena, vjedh-
ja, hipokrizia, idhujtaria, magjia, vrasja e kafshéve dhe nga c¢do lloj dyshimi né lidhje me fené

dhe sé fundi respektimi i elités.

Maniheistét kané edhe lutje ditore (namaz) dhe agjérim. Sipas késaj, té zgjedhurit e kané
kusht gé duke u kthyer nga veriu, té luten shtaté heré né dité. Ndérsa dégjuesit luten vetém
katér heré né dité. Gjaté lutjes falenderohet Zoti i Lartésuar i Drités dhe lexohen ilahi dhe tekste
té ndryshme me pérmbajtje falenderimi. Gjithashtu éshté kusht edhe praktikimi i agjérimit né
disa dité té ndryshme té vitit. Té zgjedhurit agjérojné krejtésisht 100 dité njé mbas njé né muajin
e fundit té vitit, i cili pérkon me kohén para festés Bema té dités sé 30-t€. Né kété bén pjesé
edhe agjérimi javor qé mbahet té dielén. Ndérsa pérvec kétyre, ceremoni tjetér me réndési éshté
pérgatitia e ushgimit té té zgjedhurve, gé éshté pérgatitje ditore. Dé&gjuesit, té cilét jané té
obliguar né pérgatitjen e kétij ushqimi, sigurojné gjithashtu edhe sallaté, shalgin, pjepér, Iéngje té
ndryshme pemésh dhe buké gruri. Ata pér kété shérbim shpérblehen me faljen e mékateve
ditore. Gjithashtu ka edhe ceremoni javore pér pendim dhe pranim gabimesh. Andaj njé heré né
vit me grupe béhen ceremoni pendimi. Sé fundi, pér dégjuesit éshté obligim gé njé té 7-tén apo
njé té 10-tén nga té ardhurat e tyre ta japin pér shogériné.

Maniheistét kané edhe festa dhe dité té shenjta gé i festojné. Né mesin e tyre mé e
réndésishmeja éshté festa Bema. Bema pérvecg gé éshté festé, éshté edhe ceremoni pérkujtimi
pér njé vit. Kjo ceremoni, gé festohet né fundin e muajit 12 té vitit, g& éshté edhe muaji i
agjérimit dhe pendimit vjetor, festohet pér pérkujtimin e mbytjes dhe keqgtrajtimit té Manit, né
shkurt dhe mars. Pér kété ceremoni pérgatitet njé fron me pesé shkallé, gé né njé aspekt
pérfagéson Manin, té dérguarin e drités, dhe mbi té varet fotografia e Manit. Mé voné pér Manin
lexohen kéngé hyjnore, lutje dhe Iévdata té€ ndryshme. Pérvec kétyre béhet edhe ceremonia e
shenjtérimit té tyre. Maniheistét pérgatisin edhe ceremoni pér pérkujtimin e té vdekurve.

. Struktura shogérore

Maniheizmi konsiderohet si njé strukturé shogérore hierarkike e zhvilluar miré. Sipas késaj
shogéria né pérgjithési ndahet né dy grupe, té zgjedhurit, té cilét jané té lidhur ngushté me
parimet asketike ekzakte fetare dhe dégjuesit, té cilét géllim té tyre kané&, krahas mosrespektimit
té kétyre parimeve, t'u shérbejné zgjedhurve. Té zgjedhurit pranohen si té dérguar botéroré té
ciléet mundohen pér shpétimin e elementeve té burgosur té drités; ata i pastrojné elementet e
drités né ushqgimet gé i hané dhe pas ushgimit duke gromésiré ju ndihmojné atyre gé ata té jené
té liré. Té zgjedhurit para se té fillojné ushqgimin, kur e marrin até né doré dhe kur e pérgatisin
béjné njé lutje fillestare, e cila thekson se ata nuk kané ndonjé pérgjegjési dhe me kété kané pér
géllim gé dégjuesit, té cilét nuk jetojné jeté asketike, t'i llogarisin pérgjegjés pér mékatet dhe ga-
bimet. Né maniheizém sado gé dégjuesit té jetojné njé jeté botérore, e cila né fe nuk éshté e
pranuar, dhe sado qé nuk i respektojné plotésisht mésimet fetare, roli, qé ata luajné né shoqéri
éshté i réndésishém dhe me vleré. Késhtu gé, éshté e pranuar se edhe ata (dégjuesit) me
ndihmén gé iu béjné té zgjedhurve, té cilét merren me shpétimin e elementeve té drités, pér té
vazhduar jetén dhe me pérgatitjen e terrenit té pérshtatshém pér té, luajné rol aktif né shpétimin
e drités.

Né shogériné maniheiste punét si ligjérimi, mésimi i doktrinés fetare, pérfagésimi i
shoqgérisé, udhéhegja e ceremonive natyrisht gé udhéhigen nga ata qé i takojné grupit té
zgjedhurve. Né anén tjetér, brenda né grupin e té zgjedhurve ekzistojné njé séré
konstruksionesh hierarkike. Kjo mund té renditet si vijon:

1 - Njé lider, i cili si zévendés i Manit e udhéheq komunitetin.
2 - 12 mésuesit, té cilét pérfagésojné apostuit.

3 - 72 peshkopé

4 - Grupi i 360 njerézve té moshuar.

Kéto katér grupe té rénditura mé larté jané vetém nga masa e té zgjedhurve dhe nga masa
e dégjuesve té cilét i ndjekin té zgjedhurit.

